
ДЎСТЛИК
Президент Б.Обаманинг 2012 йилги Замин 
кунига бағишланган баёноти
2012 йилги Замин куни. Америка Қўшма 
Штатлари президенти

БАЁНОТ

1970 йилнинг 22 
апрель куни мил-
лионлаб америка-
ликлар илк Замин ку-
нини нишонлаш учун 
йиғилди. Талабалар, 
ўқитувчилар, фаол-
лар, сайланган амал-
дорлар ва бошқа сон-
саноқсиз кишилар 
ҳукуматни энг шо-
шилинч экология му-
аммоларимизни ҳал 
этишга даъват қилди 
ҳамда келгуси авлод-
лар  муваффақияти 
бугунги ишларимизга 
боғлиқ, деган шиор 
атрофида бирлаш-

ди. Бу йил Замин кунини байрам қилар 
эканмиз, олдимизда турган муаммолар 
хусусида фикр юритамиз ва бундан 42 

Эркин ва ҳалол сайлов ҳар қандай де-
мократиянинг тамал тошидир. Сай-

лов ҳокимиятнинг тинч йўл билан бир 
қўлдан иккинчисига ўтишида муҳим 

аҳамиятга эга. 

Сайловчилар вакиллар 
баробарида ўзлари яша-
ётган жамиятнинг кела-
жагини шакллантирувчи 
раҳбарларни ҳам сайлай-
ди. Шу сабабга кўра, сай-
лов оддий фуқароларга 
ваколат беради: уларга 
ҳукуматининг келажак си-
ёсатига таъсир кўрсатиш 
орқали ўз келажагига таъ-
сир ўтказиш имконини бе-
ради. 

Давоми 14-бетда

Қўшма Штатлардаги сайлов ҳақида асосий 
маълумотлар

Давоми 2-бетда

Президент Барак Обама Оқ Уй гулбоғида ташкил этилган қабул маросимига 
келган кишилар билан саломлашмоқда, Вашингтон шаҳри, пайшанба, 2012 
йил 22 апрель. (Ассошиэйтед Пресс сурати/Сюзан Уолш)

Демократлар партиясидан президентликка номзод  Барак Обама (чапда), 
вице-президентликка номзод Жо Байден партиянинг 2008 йилги 
қурултойида партиядош демократларга миннатдорлик изҳор этмоқда. (© 
Ассошиэйтед Пресс суратлари)

йил олдин ҳаракатни жунбишга келтирган бирдамлик ва 
умумий масъулият руҳига яна бир карра содиқ эканимиз-
ни билдирамиз. 

Америка илк Замин кунидан ўтган ойлар, йиллар давоми-
да ўша ҳаракат даъватига жавоб беришга интилиб келди. 
“Тоза ҳаво тўғрисида”, “Тоза сув тўғрисида”, “Йўқолиб 
кетиш хавф солаётган турлар тўғрисида” ва “Денгиз 
сут эмизувчиларини ҳимоя қилиш тўғрисида” қонунлар 
қабул қилдик, Атроф муҳит муҳофазаси агентлигини 
ташкил этдик ҳамда 40 йил давомида ривожланишга куч 
берган бошқарув руҳини қарор топтирдик. Бугунги кунда 
ҳаво ва сувимиз тозароқ бўлди, ҳавонинг ифлосланиши 
анча камайди, америкаликлар нисбатан соғлом муҳитда 
кун кечирмоқда. 

Гарчи саломатлигимиз ва табиий меросимизни муҳофаза 
қилиш борасида эътиборга молик тараққиётга эришган 
бўлсак-да, ҳали бу борада қилишимиз керак бўлган иш-
лар кўплигини яхши англаймиз. Ўтган йилнинг июль 
ойида менинг маъмуриятим мамлакатимиз тарихидаги 
нефт маҳсулотларини тежаб-тергаб ишлатиш бўйича энг 
қаттиқ стандартларни таклиф қилди, ушбу стандартлар 
автомобилларга ёнилғи қуйиш шохобчаларида оилала-
римизнинг пулини тежайди, ҳавога чиқаётган ис газлари 
миқдорини ҳамда нефтга қарамлигимизни анча-мунча 
камайтиради. 

Декабрь ойида электр станцияларидан чиқаётган си-
моб ва бошқа заҳарли моддаларни чеклашга қаратилган 
илк миллий стандартлар ишлаб чиқишни ниҳоясига 
етказдик – бу миллионлаб кишиларнинг саломатлиги-
ни  ҳимоя қилишга қаратилгандир.  Мексика кўрфази 
соҳилларидан Буюк кўлларгача бўлган ҳудудда мамлака-
тимиз бебаҳо экотизимини ҳимоя қилиш ва қайта тиклаш 
чораларини кўрдик. Ва биз батарея, биологик ёнилғи, 
электр қувватининг қайта тикланадиган манбаларига 
анча-мунча сармоя ажратиш ишини давом эттиряпмиз, 
бу ишларимиз Америка инновацияларига 
йўл очмоқда ҳамда миллатимиз илғорлар 
қаторида бўлишини таъминлаб бермоқда. 
Мамлакатимиз иқтисодий қайта тикланиш, 
янгиланиш йўлидан илдамлаб бормоқда 
ва менинг маъмуриятим  йўлнинг ҳар бир 
қадамида соғлом атроф-муҳит учун кура-
шишни давом эттиради. 

Фарзандларимизга соғлом ва барқарор 
келажак қолдириш йўлида меҳнат 
қилаётган эканмиз, уларни эртанги кун-
нинг экология муаммоларини ҳал эти-
ши учун керак бўладиган воситалар 
билан қуроллантиришимиз шарт. Ҳар 
бир ўқувчининг экология саводхонлиги 
ҳамда илм-фан, технология, инженеринг 
ва математика соҳасида кучли пойде-
ворга эга бўлишини қўллаб-қувватлаш 
ёшларимиз тоза энергияга асосланган 

иқтисодиётимизни ривожлантириш учун зарур кўникма 
ва билимга эга бўлишида кўмаклашади. Ўтган йилдан 
бошлаб яна кўпроқ мактабларнинг барқарорликка ин-
тилиши, соғлом турмуш тарзи ва саломатликни қўллаб-
қувватлаши, ўқув дастурларига экология саводхонлиги 
дарсларини киритишини рағбатлантириш учун  Маориф 
вазирлигининг “Яшил тасма мактаблари” эътироф му-
кофотини таъсис этишга қарор қилдик.  Яқин кунларда 
биринчи марта мамлакат миқёсида  “Яшил тасмалар” 
мукофотларини топширишни ва мактаблар атроф- муҳит 
муҳофазасига қўшган  ҳиссани эътироф этишни сабрсиз-
лик билан кутяпмиз. 

Бундан қирқ йил муқаддам бир авлод бизга мерос 
қолаётган Заминни ҳимоя қилиш учун бирлашган эди. 
Биз ўша тарихий кунда фаоллик кўрсатиш ва бошқарув 
ҳақида ўйлар эканмиз, келинглар, келгуси авлодларга 
хавфсиз ва тоза дунёни, унда ўз изимизни қолдириш бур-
чимиз эканини яна бир карра ёдга олайлик.

ЭНДИ ШУНИНГ УЧУН МЕН, БАРАК ОБАМА, Амери-
ка Қўшма Штатлари президенти, ўзимга Қўшма Штатлар 
Конституцияси ва қонунлари берган ваколатдан фойда-
ланиб, ушбу декларация билан 2012 йил 22 апрелни За-
мин куни деб эълон қиламан. Барча америкаликларни 
атроф-муҳитни ҳимоя қилиш ҳамда соғлом ва барқарор 
келажакни таъминлашга қаратилган дастур ва амалий 
ишларда иштирок этишга даъват қиламан. 

УШБУНИНГ ТАСДИҒИ СИФАТИДА мен 20 апрель, 
икки минг ўн иккинчи ва Америка Қўшма Штатлари 
мустақиллигининг икки юз ўттиз олтинчи йили имзо 
чекдим.

БАРАК ОБАМА
ОҚ УЙ
Матбуот котиби идораси
2012 йил 20 апрель

Президент Б.Обаманинг 2012 йилги Замин кунига бағишланган 
баёноти (Боши 1-бетда)

Президент Барак Обама Оқ Уй гулбоғида ташкил этилган қабул маросимида нутқ сўзлагандан 
сўнг йиғилганларни қутламоқда, Вашингтон шаҳри, пайшанба, 2012 йил 22 апрель. 
(Ассошиэйтед Пресс сурати/Сюзан Уолш)

23 апрель куни АҚШ элчихонаси Замин кунининг 42 йил-
лигини нишонлаш учун «Эко-мактаб» нодавлат ташки-
лоти билан ҳамкорликда Тошкент шаҳри Чилонзор тума-
нидаги 23-меҳрибонлик уйида ниҳоллар экиш ҳашарини 
ўтказди. Бунинг учун АҚШ элчихонасининг Жамоатчи-
лик билан алоқалар бўлими грант ажратди.

Элчи Ж.Крол ёнғоқ ва олма дарахтларини ўтқазгач, 
“ушбу грант шарофати билан биз бугун элликка яқин 
мевали дарахт ниҳолларини экиш учун бу ерга келдик, 
ушбу ниҳоллар келгуси йилларда баланд ва гўзал дарахт-
ларга айланади, деб умид қиламиз”, дея таъкидлади.

У тадбир иштирокчиларига қарата 
нутқ сўзлар экан, Замин куни-
нинг аҳамиятини алоҳида қайд 
этди: “Бугунги кунда сайёрамиз 
– ҳаво бўладими, сув, ўсимлик 
ёки жониворлар бўладими – ер 
ресурсларини асраб-авайлаш 
ва ҳимоялаш йўлида халқаро 
миқёсдаги фидойиликни талаб 
этади. Эришган ютуқларимизни 
эътироф этиш баробарида мав-
жуд муаммолардан ҳам кўз юм-
маслигимиз, бундан 40 йил олдин 
бошланган замонавий экология 
ҳаракати меросига таянишни да-
вом эттиришимиз керак бўлади”.

Ўша куни эрталаб меҳрибонлик 
уйи болалари юзга сурат чизиш, 
Замин куни афишасини яратиш, 
гул ва ўсимликлар ҳақида ўқиб-
ўрганиш сингари Замин куни-
га бағишланган ишлар билан 

шуғулланди. Улар элчи Ж.Крол билан 
учрашиш ва унга ниҳол ўтқазишда 
кўмаклашишга ошиқишди. Болалар, 
талабгорлар ва АҚШ элчихонаси хо-
димлари ниҳол экиш, гулзор яратиш 
ва боғдаги кичик ҳайкалчаларни бут-
лаш учун бирга меҳнат қилишди.

Меҳрибонлик уйи директори Свет-
лана Рўзимуҳамедова тадбир ажойиб 
тарзда ўтганига шундай изоҳ берди: 
“Болалар хурсанд бўлди, роса-ўйнаб 
кулди. Бугун биз эккан ниҳол ва гул-
лар келгусида гўзалликни қадрловчи 
меҳр ва муҳаббатга айланади, чунки 
бизни муҳаббат ва гўзаллик деган 
муҳит қуршаб турибди”.

Байрамона тадбир якунланишидан 
олдин  элчи Ж.Крол Боғдорчилик 
илмий-тадқиқот институти, “Эко-
мактаб”, унинг директори Наталья 

Шивалдова ва меҳрибонлик уйи ходимларига тадбирни 
ташкил этишда берган ёрдами учун миннатдорлик бил-
дирди. Элчи, шунингдек, АҚШ элчихонасининг Замин 
кунига бағишланган эсселар танлови ғолибини табри-
клади ҳамда унга китоб ва сертификат топширди.

Қўшма Штатларда Замин куни илк марта 1970 йил 22 
апрель куни ташкил этилди ва замонавий экология 
ҳаракатини бошлаб берди. Ўшандан бери орадан ўтган 
42 йил мобайнида у халқаро эътироф қозонган кунга ай-
ланди, ушбу кунда бутун дунё аҳолиси атрофидаги таби-
ат оламини тартибга келтириш ва атроф муҳитни келгуси 
авлодлар учун ҳимоя қилишга даъват этилади.

АҚШ элчихонаси Замин кунида маҳаллий меҳрибонлик уйида 
дарахт ва гуллар экди

Элчи Ж.Крол ёнғоқ дарахти ниҳолини экмоқда. (АҚШ элчихонаси сурати)

Элчи Ж.Крол эсселар танлови ғолибига мукофот топширмоқда. (АҚШ элчихонаси сурати)



22 апрель – Замин куни 
АҚШда ҳар йили экология 
куни сифатида нишонланади 
ҳамда америкаликлар учун 
сайёрамизнинг табиий инъо-
мини ҳимоя қилиш учун ке-
рак бўладиган ишни баҳолаш 
вақти ҳисобланади. Гарчи бир 
қанча нодавлат ташкилотла-
ри ўша кунни байрам қилиш 
учун мактаблар, истироҳат 
боғларида ўтказиладиган мин-
глаб маҳаллий тадбирларни 
кузатиб борса-да, Замин ку-
нини ташкил қиладиган мар-
казий  ташкилотнинг ўзи йўқ. 
Бу экология муаммоларидан 
хабардорлик мамлакат аҳолиси 
онгидан жой олганини ҳамда 
бир замонлар фақат бир-икки 

нафар экология бўйича мутахассиснинг иши бўлган атроф-
муҳитни муҳофаза қилиш ғояси эндиликда Америка тафакку-
рини тўлиқ эгаллаганини тасдиқлайди. 

Ҳар доим ҳам шундай бўлган эмас. XIX асрда табиий ре-
сурсларга бой бепоён замин билан сийланган америкаликлар, 
уфқ ортида ҳамиша қўл тегмаган ерлар бор, деган тушунча 
билан яшади. Маълум жой тупроғи, ўрмонлари ёки кўмири 
тугаб қолса, бошқа жойга кўчиб ўтиш мумкин эди. ХХ аср-
нинг бошларида саноат жадал ривожлана бошлагач, одам-
лар мўрилардан чиқаётган тутун сабаб осмон қорайишини 
ва дарёлар саноат чиқиндилари билан булғанишини оддий 
ҳолдай қабул қилди. ХХ аср 30-йилларининг ўртаси – ва яна 
50-йилларда Американинг саноат марказидан оқиб ўтадиган 
Оҳайонинг Куйаҳога дарёси унинг қирғоқларида қурилган 
заводлар ташлаётган ҳамма нарсани ёндириб-куйдирувчи ки-
мёвий чиқиндилар домида қолди. Жамоатчилик бунга бирор 
муносабат билдирмади. Лекин айрим кишилар барибир эъти-
бор қилди. 60-йилларда жамоатчилик муносабати ўзгара бош-
лади. 1962 йили Рэйчел Карсон деган  денгиз биологи “Сокин 
баҳор” мақоласини чоп этди. Ушбу ном ўша пайтларда Аме-
рика қишлоқ хўжалиги, саноати ва кундалик ҳаётида жуда кўп 
қўлланган ўта заҳарли пестицидларнинг ҳаммаёқни тап-тақир 
қилувчи узоқ муддатли таъсири оқибатида пайдо бўлувчи 
қушларсиз келажакка ишора эди. Китоб  кутилмаганда бест-
селлерга айланди. 

1968 йили “Аполлон” космик кемаси астронавтлари Ой ро-
битасини илк марта айланиб учаётган чоғида Ер сайёрасини 
бутунича суратга олди. Сайёрамизнинг жажжи, нозик, гўзал 
ва ноёб ушбу сурати тез орада миллионлаб кишиларнинг 
қалбида муҳрланиб қолди. 1969 йили Куйаҳога дарёсига 
оқиб тушган саноат чиқиндилари яна олов домида қолди. Бу 
сафар жамоатчилик зум ўтмай кескин муносабат билдирди. 
Ёнғин рўй берган Кливленд масхара қилина бошлади, бу-
тун мамлакат радиоларидан “Ён, ёнавер, буюк дарё” сатирик 
қўшиғи янграйдиган бўлди. Ўша йили АҚШ Конгресси “ин-
сон ва атроф-муҳит ўртасида самарали ва мақбул уйғунликни 

рағбатлантирувчи миллий сиёсат”ни қарор топтирувчи 
“Атроф-муҳит муҳофазасига оид миллий сиёсат тўғрисида”ги 
қонунни қабул қилди. 

ЗАМИН КУНИНИНГ ПАЙДО БЎЛИШИ

Висконсин штатидан сайланган АҚШ сенатори ва узоқ йил-
лардан бери табиатни муҳофаза қилишнинг фаол курашчи-
си Гейлорд Нелсон урушга қарши норозилик намойишини 
ташкил этиш усулларидан бошқа соҳаларда ҳам фойдаланиш 
кутилган самарани беришини ҳаммадан аввал англаб етган 
кишилардан бири бўлди. Кейинчалик у, “Ўша пайтларда 
Вьетнам уруши сабабли олий ўқув юртлари шаҳарчалари 
ғала-ғовурларга тўлиб кетган эди. Урушга қарши “тич-ин” – 
мунозарали семинарлар деб аталган норозиликлар мамлакат-
нинг ҳамма жойларидаги олий ўқув юртлари шаҳарчаларида 
ўтказила бошлади... шунда қўққисдан миямга, нега энди мам-
лакат миқёсида табиатни муҳофаза қилиш бўйича ҳам  муно-
зарали семинарлар ўтказиш мумкин эмас, деган фикр уриб 
қолди.  Замин куни шундан бошланган эди”. 

Г.Нелсон Вашингтон шаҳрига қайтиб келгач, Замин кунини 
штатлар губернаторларига, йирик шаҳарлар мэрларига, уни-
верситетлар газеталарига, энг муҳими, АҚШ бошланғич ва 
ўрта мактабларида тарқатиладиган “Схоластик журнал”га 
тарғиб қила бошлади. У 1969 йил сентябрь ойида, тахминан, 
1970 йил баҳорида “табиат муҳофазасига бағишланган мил-
лий семинар-мунозара” ўтказилишини расман эълон қилди. 
“Телеграф агентликлари бу хабарни бутун мамлакатга ёйди, 
– деб эслайди Г.Нелсон. – Жавоб кутилганидан ҳам зиёда 
бўлди... Бутун мамлакатдан телеграммалар, хатлар ва теле-
фон сўровлари оқиб кела бошлади. Сенатдаги ходимларим-
дан фойдаланиб, Замин куни билан боғлиқ фаолиятимизни 
офисимиздан ташқарига ҳам олиб чиқдим. Декабрь ойига ке-
либ, ҳаракат тез ёйилиб кетганидан Замин куни билан боғлиқ 
сўровларга жавоб бериш ва фаолият юритиш учун Вашинг-
тон шаҳрида миллий марказ очиш зарурати туғилди...” “За-
мин куни мен умид қилган даражага етди. Мақсад мамлакат 
миқёсида сиёсат майдонини титратиши керак бўлган  табиат 
муҳофазасига оид намойиш ўтказиш эди. Бу қиморга ўхшаган 
нарса эди, лекин иш берди. Бутун мамлакатдан, тахминан, 20 
миллион киши тинч намойишда иштирок этди. Унга ўн минг  

“Замин куни” нима дегани?

НАСА тақдим этган ушбу сурат 
Заминнинг “Зангори мармар” 
тасвири бўлиб, у Кўринувчи/
инфрақизил диапазонидаги 
радиометр (Visible/Infrared Im-
ager Radiometer Suite – VIIRS) – 
НАСАнинг энг охирги учирилган 
Заминни тадқиқ қилувчи аппарати 
– Суоми Эн-Пи-Пи (Suomi NPP) 
бортидан олинган. (Ассошиэйтед 
Пресс сурати/НАСА)

Талабгорлар Нью-Йорк шаҳрининг Морнингсайд истироҳат боғида 
якшанба, Замин кунини нишонлаш чоғида тепаликдаги ўсиб кетган ҳас-
ҳашакни тозалаяпти. (Ассошиэйтед Пресс сурати/Мишель Пуаре)



бошланғич ва юқори мактаб, икки минг олий ўқув юрти ва 
мингта жамоат қўшилди. Қилинган бу ажойиб иш Замин ку-
нига айланди”. Илк марта муваффақиятли ўтказилган Замин 
куни ортидан муҳим федерал қонунлар қабул қилинди. 1970 
йили АҚШ Атроф-муҳитни муҳофаза қилиш агентлиги таш-
кил топди, шундан сўнг 1972 йили “Тоза сув тўғрисида”ги 
акт, 1973 йили эса “Йўқолиб бораётган турлар тўғрисида”ги 
акт қабул қилинди. Ушбу узоқни кўзловчи қонун лойиҳалари 
қоидалари орасида автомобиллар ишлатадиган бензин тарки-
бида қўрғошин бўлмаслиги, ҳар бир миляга (1 миля – 1609 
м)  камроқ галлон (1 галлон - 3,78 л) бензин ёқиш ва авто-
мобиллар чиқараётган заҳарли газлар миқдорини камайти-
риш мўлжалланиши, чиқаётган газларни охиригача ёқувчи 
махсус қурилмалар билан жиҳозлаш талаби ҳам мавжуд эди. 
Қонунчилик соҳасида бундай муваффақиятга эришилгани-
дан сўнг Замин куни ўз-ўзидан йўқ бўлиб кетиши керакдай 
эди. Гарчи уни ҳар йили нишонлаш давом эттирилган бўлса-
да, биринчи йилдаги қамров ҳам, ғайрат ҳам такрорланмади. 
Замин куни 70-йиллар бошидаги норозилик кунларининг 
сарқитига ўхшаб қоладигандай эди. Лекин  Замин куни руҳи 
давом этди. Экология ташкилотларининг ҳажми ҳам, қудрати 
ҳам ўсиб борди. 1971 йили Канадада ташкил этилган Гринпис 
сингари гуруҳлар китларнинг камайиб бораётган популяция-
си ва атом энергияси туғдириши мумкин бўлган хавф сингари 
муаммолардан жамоатчилик хабардорлигини ошириш учун 
фуқароларнинг куч ишлатмай бўйсунмаслик принципларини 
қабул қилди. 

1951 йили ташкил этилган Табиатни муҳофаза қилиш қўмитаси 
70-йилларнинг бошида “табиий ранг-барангликни сақлаб 
қолиш” қўмитасига айлантирилди ва табиат қўриқхонаси си-
фатида фойдаланиш учун ўзлаштирилмаган ерларни сотиб 
ола бошлади. “Сиерра клуби” ва Обдюбон номидаги миллий 
жамият сингари мўътабар муассасалар кўҳна ўрмонлар йўқ 
бўлиб кетишини секинлаштириш учун ёғоч тайёрлаш компа-
нияларига қарши судга тез-тез даъво аризалари кирита бошла-
ди. Давлат бадаллари ҳисобига маблағ билан таъминланадиган, 
ҳуқуқшунослар, таълим соҳаси мутахассислари, шунингдек, 
олимлар, табиатшунослардан иборат ходимларга эга нодават 
ташкилотлари табиат муҳофазасига отланган шижоатли куза-
тувчиларга айланди. Америкаликлар уйида фарзандлари турт-
киси билан уй чиқиндиларини қайта ишлаш учун бир-биридан 
ажратадиган бўлди. 80-йилларнинг охирига келиб кўплаб 
жамоатларда чиқиндиларни қайта ишлаш дастурлари амали-
ётга жорий этилди. 90-йилларнинг ўрталарига келиб, ушбу 
шаҳар чиқиндиларни қайта ишлаш дастурлари ўз харажатини 

қоплай бошлади, кўмиб ташланадиган чиқиндилар анча ка-
майди, Америка шаҳарлари чиқиндиларининг 20 фоизи қайта 
ишланиб, фойдали маҳсулотларга айлантириладиган бўлди. 
Истеъмолчи истаклари ва фойда олишни доимо ёдда тутувчи 
корпорациялар атроф-муҳитни булғамайдиган маҳсулотлар 
ишлаб чиқара бошлади. Кўплаб компанияларнинг ушбу маса-
лада пухта ўйлаб иш тутаётгани иш самарадорлигини оширди 
ва саноат чиқиндилари ҳажмини камайтирди.

90-ЙИЛЛАРДАГИ ҚАЙТА ТИКЛАНИШ

Замин куни 1990 йили яна йирик миқёсда нишонлана бошла-
ди. Илк Замин кунининг асосий ташкилотчиси Деннис Ҳайес 
раҳнамолигида 1990 йили ушбу кун бутун дунёга тарқалди. 
1970 йили Замин кунида намойишга чиққанлардан 10 баробар 
кўп – 200  миллиондан ошиқ киши бутун дунёда ўтказилган 
тадбирларда иштирок этиб, атроф-муҳит масаласи пироварди-
да умумбашарий ижтимоий ташвишга айланганини эътироф 
қилди. Ушбу глобал ҳаракат 1992 йили Бразилиянинг Рио-де-
Жанейро шаҳрида Атроф-муҳит муҳофазаси ва ривожланишга 
бағишлаб ўтказилган Бирлашган Миллатлар Ташкилоти кон-
ференциясида давом эттирилди, унда мисли кўрилмаган да-
ражада кўп ҳукуматлар ва нодавлат ташкилотлари қатнашиб, 
барқарор ривожланишни қўллаб-қувватлаш учун узоқ муддат-
ли дастур бўйича келишувга эришди. 1995 йили илк Замин 
кунининг 25 йиллиги атроф-муҳит муҳофазаси масаласида 
қандай тараққиётга эришилганини баҳолаш вақти бўлди. 
Ғарб мамлакатларида аҳвол яхшилангани хусусида хабар-
лар пайдо бўла бошлади: ҳаво билан сув анча тоза бўлган, 
ўрмонлар кенгая бошлаган, атроф-муҳит муҳофазасига оид 
бошқа кўрсаткичлар ҳам яхшиланиб бормоқда эди. Гоҳида 
қонунчилик, нодавлат ташкилотлари судларга киритаётган 

даъво аризалари, халқ таълими ва пухта ўйлаб юритилаётган 
бизнес амалиётининг ўзгарувчан комбинацияси  атроф-муҳит 
аҳволига ижобий таъсир кўрсатди. 

1970 йилда норозилик ҳаракат сифатида бошланган тадбир 
атроф-муҳит муҳофазасини глобал даражада нишонлаш, уни 
ҳимоя қилишга содиқлик ишига айланиб кетди. Замин куни 
тарихи ўтган бир неча ўнйиллик давомида атроф-муҳит муам-
моларидан хабардорлик ўсганини, Замин куни мероси атроф-
муҳит универсал хавотирдан иборат муайян билим  эканини 
кўрсатади.

Болалар 2010 йил 25 апрель куни Вашингтон шаҳридаги Миллий 
хиёбонда Замин кунига бағишланган тадбирлар чоғида шамол 
энергетикаси тасвирланган чодир ёнида ўйнамоқда. (Ассошиэейтед 
Пресс сурати/Хосе Луис Магана)

Атроф-муҳит муҳофазаси тарафдорлари 2010 йил 25 апрель куни 
Вашингтон шаҳридаги Миллий хиёбонда бўлиб ўтган Замин кунини 
нишонлаш маросимида иқлим ўзгаришига қарши курашишни талаб 
қилмоқда. (Ассошиэйтед Пресс сурати/Хосе Луис Магана)

2012 йил 16 март куни Самарқанд  Давлат университетида 
қайта тикланган иссиқхонанинг очилиш маросими бўлиб 
ўтди. АҚШ, Германия ва Швейцария элчихоналари вакил-
лари Глобал экология жамғармасининг Кичик грантлар 
дастури вакиллари билан бирга ушбу маросимда иштирок 
этди. Маросим  Самарқанд давлат университети ректо-
ри кабинетида лойиҳа тақдимоти ва иссиқхонани бориб 
кўришдан иборат бўлди.

АҚШнинг Тошкент шаҳридаги элчихонаси 2010 йили 
Самарқанд давлат университетининг Васийлар кенгашига 
ушбу олий ўқув юртининг ботаника иссиқхонасини таъмир-
лаш учун грант ажратган эди. Иссиқхона 1969 йили ташкил 
этилган бўлиб, олимлар ва талабаларга илмий тадқиқотлар 
ўтказиш, турли тропик ва субтропик экотизимларлардан 
олиб келинган 250 дан ошиқ ноёб ва экзотик ўсимлик турла-
рини ўстириш ва янги навлар олиш учун тажриба ўтказиш 
жойи бўлиб хизмат қилиб келаётган эди.

Очилиш маросимида ректор Улуғбек Тошкенбоев 
ҳамкорларга ташаббусни  қўллаб-қувватлагани учун мин-
натдорлик билдирди ва лойиҳа Самарқанд давлат универси-
тетининг келгусида минтақадаги илмий 
тадқиқотлар етакчисига айланишида 
муҳим роль ўйнаши ҳамда университет-
ни электр қувватини кўп тежайдиган би-
лим даргоҳларидан бирига айлантириш-
га имкон яратишини қайд этди.

Иссиқхона 35 йилдан ошиқ вақт мобай-
нида фаолият кўрсатгани учун унинг 
инфратузилмаси анча-мунча зарар 
кўрди. Шиша қопламалар синиб кетди, 
буғ қозони эскирди, лойиҳа сифатсиз 
бўлгани, қувур қопламалари ва иссиқлик 
тарқатиш тизимлари эскириб кетгани 
сабабли газ сарфи ниҳоятда кўп эди. 
Мавжуд электр қуввати ва уни етказиб 
беришдан фойдаланиш тизими на сарф-
ланган харажатлар ва на ресурслар са-
марадорлигини таъминлай олаётган эди. 

Ушбу чекловчи омиллар кўплаб ўсимликларнинг йўқ бўлиб 
кетишига, пировардида эса иссиқхонанинг харобага айла-
нишига олиб келди.

Университетнинг фаол ва ўз ишига содиқ талабалари 
иссиқхонани сақлаб қолиш учун бир қанча халқаро донор-
ларни сафарбар қилишнинг уддасидан чиқа билди. Глобал 
экология жамғармасининг Ўзбекистондаги Кичик грантлар 
дастури ҳамда, АҚШ, Германия ва Швейцариянинг Тошкент 
шаҳридаги  элчихоналари биргаликда уни қайта тиклашга 
қаратилган 130 минг АҚШ долларлик лойиҳага маблағ аж-
ратди. АҚШ элчихонасининг ҳиссаси электр қуввати билан 
таъминлаш учун қуёш энергияси панеллари, ўсимликлар 
коллекциясининг илмий каталогини яратиш, вебсайт яра-
тиш ва унинг ҳостинги, таълимий семинарлар ва иссиқхона 
материалларини чоп қилишдан иборат бўлди.

АҚШ ҳукумати атроф муҳит муҳофазасига, жумладан, 
иқлим ўзгариши масалаларига қаратилган дастур ва та-
шаббусларни қўллаб-қувватлашдан манфаатдордир. 
АҚШ Давлат департаменти ушбу ташаббусларни амалга 
ошириш учун турли халқаро дастурлар бўйича халқаро 
ҳамжамият билан яқиндан ҳамкорлик қиляпти ҳамда дун-
ёнинг турли мамлакатларидаги АҚШ элчихоналари мил-
лий ҳамкорларнинг атроф муҳит муҳофазасига қаратилган 
лойиҳаларини қўллаб-қувватлаш учун турли дипломатия ва 
давлат дастури сингари воситаларни ишга солмоқда.

Зикр этилган дастурга АҚШ элчихонаси Демокрактия 
комиссиясининг кичик грантлар дастури орқали маблағ 
ажратди. Ушбу дастур Ўзбекистондаги демократик инс-
титутлар ва фуқаролик жамиятини турли масалалар, жум-
ладан, атроф муҳит муҳофазасини такомиллаштиришни 
Ўзбекистоннинг нодавлат ташкилотлари, фойда олмай 
ишлайдиган жамоат ташкилотлари ва бошқа фойда олмай 
ишлайдиган уюшмалар ва жамоат гуруҳлари, шунингдек, 
мустақил маҳаллий оммавий ахборот воситаларига танлов 
асосида  кичик грантлар ажратиш билан қўллаб-қувватлаб 
келади.

АҚШ элчихонаси Самарқанд шаҳридаги атроф муҳит 
муҳофазаси таълимига ҳисса қўшмоқда

АҚШ элчихонаси ва лойиҳанинг бошқа ҳамкорлари вакиллари 
иссиқхонани бориб кўрмоқда. (АҚШ элчихонаси сурати)

Самарқанд давлат университети иссиқхонасининг ташқи кўриниши. (АҚШ элчихонаси сурати)



Ўзбекистонда кенг нишонланадиган Конституция байрами 
куни “Лик” ҳаракат театрининг дебют «Ҳозирлик» рақси 
намойиш этилди. Томошада алоҳида эҳтиёжга эга ёшлар ва 
профессионал раққослар ўзаро қўшилиб роллар ижро этди: 
орадан маълум вақт ўтгандан сўнг томошабинлар уларнинг 
ногирон эканига эътибор бермай, саҳнада фақат раққослар 
гуруҳинигина кўра бошлади. «Энг муҳими – интеграция, 
- дейди  «Лик» театри режиссёри Лилия Севастянова. - Биз 
раққосларимизни нафақат саҳнада, қолаверса, кундалик 
ҳаётда ҳам ҳамма ўзига тенг кўришини истаймиз”.

Севастянова хоним 2002 йили АҚШда бўлиб ўтган «Хорижий 
зиёратчи раҳбар» дастури доирасида кўплаб  йиғинлар: теат-
рлар, оркестрлар, фестивалларда иштирок этиб, бадиий ижод 
намунасининг  ижодий ва маданий жиҳатлари баробарида 
менежерликни ҳам ўрганди. Ўзининг фикрига кўра, дастур 
унга  ўз театри ишини қўллаб-қуватлаш учун бошқаларга му-
рожаат қилишни ўрганиб олишига ёрдам берди. У “Чет эллик 
зиёратчи раҳбар” дастурида иштирок этишдан олдин ёрдам 
ёки қўллаб-қувватлашини сўраб бошқа хусусий ва давлат 
ташкилотларига мурожаат қилишга уялар эди. Америкалик 
ҳамкасблари билан учрашгандан сўнг Лилия “сиз бу ишни 
тинимсиз илтимосларга айлантириб юборманг, аксинча, ҳар 
бир киши учун фойдали бўлган ҳамкорликка айлантиринг”, 
деган бош ғояни тушуниб етди.

Шу лаҳзадан бошлаб Севастянова хонимнинг фикрлаш тарзи-
да ўзгариш рўй берди, у режиссёр бўлиш билан бирга театр-
ни дастаклаш томошабинларга бирор томоша  кўрсатишдан 
кўра кўпроқ вақтни олишини тушунди, бу иш, шунингдек, 
ҳамкорларга нимани таклиф этиш ва эвазига нима олишни 
тушунишни ҳам тақозо қилади. “Бу фақат биз олишни ис-
таган хайрия пули эмас, қилаётган ишимизнинг маънавий 
жиҳатдан қўллаб-қувватланиши ҳамдир. Бу жуда муҳим, 
чунки одамлар қилаётган ишимиз тўғри эканига ишонса, биз 
билан ҳамкорлик қилиш учун очиқроқ бўлади, ишларимизни 
кенгроқ миқёсда дастаклайди”, дея таъкидлади у. 1982 йили 
Севастянова хоним Тошкент Маданият институтини хорео-

графия мутахассислиги бўйича битиргач, Ўзбекистонда илк 
марта модерн хореография спектаклларини саҳналаштириш 
учун “Лик” ҳаракат театрини ташкил қилди. У 2000 йиллар-
нинг бошида Тошкент шаҳридаги Реабилитация ва интегра-
ция клубида махсус эҳтиёжга эга болалар билан талабгор си-
фатида ишлай бошлади. Ўшанда у ногирон болаларга ўзини 
санъат ёрдамида намоён қилишига кўмаклашиш керак, деган 
қарорга келди. Унинг тинимсиз саъй-ҳаракатлари натижаси-
да ҳозирги кунга келиб ижрочилар гуруҳида, тахминан, 30 
киши фаолият кўрсатмоқда, шуларнинг 20 нафардан ошиғи 
турли даражадаги ногирон кишилардир. Севастянова хоним-
нинг инновацияси, инклюзив   ва ижодкорона қамров страте-
гияси театрга таълимий фаолият билан шуғулланиш, махсус 
эҳтиёжманд кишилар иштирок этадиган ва уларга алоҳида 
эътибор қаратувчи спектакллар қўйиш имконини бермоқда. 
Улар орасида аравада юрувчи кишилар, ақли ноқислар, 
Даун хасталигига чалинганлар, таянч-ҳаракат тизими хаста-
ликлари билан оғриганлар ҳамда кар, соқов ва кўзи яхши 
кўрмайдиганлар бор.

“Баъзи ногирон болаларнинг театрга репетицияга қатнаши 
қанчалик қийинлигини тасаввур ҳам қилишингиз қийин. 
Улар дўстлари билан учрашувни кейинги сафарга қолдира ол-
майди, улар бу ерда уйидан  бошқа яна бир уй топади, - дейди 
Лилия. - Пулимиз бор-йўқлигидан қатъи назар, биз ҳафтасига 
камида икки марта йиғилиб турамиз. АҚШ ва Германия эл-
чихоналарига раҳмат, улар Халқаро ногиронлар кунига яқин 
қолганда спектаклимизни қўллаб-қувватлади.  Ушбу муҳим 
санани нишонлашнинг энг яхши йўли спектаклимиз премье-
раси бўлди”. АҚШ элчиси Жорж Крол спектакль томошасидан 
завқланди ва унинг қимматли эканини эътироф этди. “Лик” 
сингари ташкилотлар ногиронлар ҳуқуқлари учун курашиш-
ни ва уларни жамиятга интеграция қилишни давом эттириши 
муҳим аҳамиятга эга, - дея гапига хулоса ясади у. - Ногирон 
кишиларнинг жамият ҳаётига ҳисса қўшиш имкониятла-
ри бор. Бундай тадбирларга бошқалар қатори ҳисса қўшиш 
АҚШ элчихонаси учун шарафдир, биз Ўзбекистонга яхшироқ 
жамият қуриши учун бундай хайрия ишлари ва лойиҳаларга 
сармоя билан ёрдам беришни давом эттираверамиз”.

Битирувчи Ногиронлар кунига бағишлаб рақс саҳналаштирди

Раққослар тик турган томошабинларга “Лик” ҳаракат театрининг 
энг янги лойиҳаси бўлмиш “Ҳозирлик” рақсини тақдим этди. (АҚШ 
элчихонаси сурати)

Раққослар ва уларнинг ногирон ҳамкорлари бирга рақс тушмоқда. 
(АҚШ элчихонаси сурати)

Бир қўғирчоқнинг эшитиш аппарати бор, бошқаси ноги-
ронлар аравачасида ўтирибди, учинчиси эшитмайди, яна 
бири эса гапира олмайди – элчи Ж.Крол 2011 йил декабрь 
ойининг бошларида Ўзбекистон жанубида жойлашган 
Сурхондарё вилоятининг Термиз шаҳридаги бир лицей-
да ўзига хос премьераси бўлиб ўтган спектакль олдидан 
кириш нутқи сўзлади. Ҳаммаси 2002 йили, яъни Наргис 
Зияватдинова “Хорижий зиёратчи раҳбар” дастурининг 
иштирокчиси сифатида АҚШга сафар қилганидан сўнг 
бошланди. Бир қанча штатларга сафари кўплаб учрашу-
видан бирида у Миннесота шаҳридаги ногирон болаларга 
таълимий ва бошқа хизматлар кўрсатадиган “Пейсер” мак-
таби вакиллари билан ҳам учрашган эди.

Наргис Ўзбекистонга қайтиб келганидан сўнг она шаҳри 
Термизда шунга ўхшаш мактаб очишга қарор қилди. 
Ўшандан бери турли даражада ногирон бўлган юзлаб 
болалар “Имкон” марказида ўқиди. Тахминан, 20 нафар 
ўқувчи ушбу марказни битиргандан сўнг давлат мактаби-
да ўқишни давом эттириб кетди. Наргис 2011 йили фев-
раль ойида яна АҚШга сафар қилди; энди у обрўли “Гоулд 
Старз”  (“Олтин юлдузлар”: Дунёни ўзаро боғлаб турувчи 
битирувчилар” сафарида иштирок эт-
ган 18 кишининг бири бўлди ва ушбу 
сафар “Хорижий зиёратчи раҳбар” да-
стурининг 50 йиллигини нишонлаш-
га бағишланди. Зияватдинова хоним 
яна бир марта “Пейсер” марказидаги 
қадрдон дўстларини зиёрат қилди ва 
ўша ерда уларнинг “Мени ҳам қаторга 
қўшинг” дастурини ўрганди. 

Ушбу дастурда олтита болаларнинг 
бўйи баробар, турли маданиятларга 
мансуб қўғирчоқ қатнашади ва ноги-
рон болаларни тасвирлаб беради. Бу 
қўғирчоқлар тушуниш ва қабул қилиш 
учун керакли гапни айтишда ёрдам 
берувчи самарали мулоқот восита-
си бўлиб, ногирон кишилар ҳақидаги 

қўрқув, миш-миш ва нотўғри фикрларга чек қўйишни 
мақсад қилиб олган. Буни яхши тушунган Наргис ўзбек 
томошабинлари учун ана шундай спектакль қўйиб бериш-
га қарор қилди.

“Пейсер” маркази Наргисга қўғирчоқлар топишда ёрдам 
берди, айни чоқда АҚШ Давлат департаменти лойиҳани 
амалга ошириш учун кичик грант ажратди. Наргис “Им-
кон” марказидаги  ҳамкасблари билан бирга кичик спек-
такль сценарийсини ёзди, унда ногиронлик ва сурунка-
ли хасталиклар ҳамда  оддий ўқувчилар билан ногирон 
ўқувчилар ўртасидаги фарқни йўқотиш тўғрисида ҳикоя 
қилинади. “Бу марказимизнинг жорий йилдаги энг муҳим 
лойиҳаси бўлди. Мен АҚШдан қайтиб келганим ва ушбу 
ғояни ҳамкасбларим билан муҳокама қилганимдан сўнг 
бу ногиронлар муаммоларидан жамоатчиликни, айниқса, 
ёш авлодни хабардор қилишнинг энг яхши йўли эканига 
ишонч ҳосил қилдик”, деб мулоҳаза юритади Наргис. 

Декабрь ойининг туманли 3-санаси куни эрталаб элчи 
Ж.Крол, Ўзбекистонда ушбу йўсиндаги илк уриниш, деб 
атаган спектакль Термиз шаҳридаги 2-лицейда қўйилди. 
АҚШ элчиси ушбу тадбирда иштирок этиш учун Сурхон-
дарё вилоятига сафар қилди ва ўзбек тилида нутқ сўзлаб, 
3 декабрда Халқаро ногиронлик муаммоларидан огоҳлик 
куни нишонланишини қайд этди. Бирлашган Миллатлар 
Ташкилоти бундан 30 йил муқаддам  ушбу кунни ноги-
ронларнинг муаммоларини яхшироқ тушуниш ҳамда 
уларнинг ҳуқуқларига эътибор қаратиш мақсадида жорий 
қилган эди.

“Имкон” маркази ва ҳар биримиз ногиронлар ҳуқуқи  ва 
уларни жамиятга интеграция қилиш учун курашяпмиз, - 
деди элчи. - Ногирон кишиларнинг жамиятга фойдаси кўп 
тегиши мумкин. Ҳар бир мамлакат ўз фуқароларининг 
имкониятларини тўла рўёбга чиқаришини таъминлаб бе-
риши лозим”. Марказ ўқувчилари бунчалик кўп одамлар 
олдида роль ўйнашдан тортиниб туришди, лекин уларнинг 
кўнглидаги гапни ҳикоя қилиб бериш истаги ундан устун 
келди. Томошабинлар бир ярим соатлик театр томошаси, 

миллий рақслар ҳамда ўзбек, рус, немис 
ва инглиз тилларида шеър ўқишлардан 
таркиб топган   спектаклни жон-жон 
деб томоша қилди.  Спектакль декабрь 
ойи давомида Термиз шаҳридаги 16 
та мактабда намойиш этилади. Унинг 
мақсади одамларни ногиронлар муам-
моларидан огоҳ қилишдир.

Наргис спектаклга хотима ясайди: 
“Чет элларда, айниқса, АҚШда ноги-
рон кишилар таълим олиш, юксак да-
ражадаги соғлиқни сақлаш тизимидан 
фойдаланиш имкониятига эга; улар 
жамиятнинг ажралмас қисмидир. Биз-
нинг мақсадимиз Ўзбекистонда ўша 
даражадаги интеграцияга эришиш-
дир”.

Элчи “Ногиронлик муаммоларидан огоҳлик куни”га 
бағишланган қўғирчоқ театри томошасида иштирок этди

Ўқувчи ногиронлар аравасига боғлаб қўйилган қўғирчоқни ўйнатмоқда. 
(АҚШ элчихонаси сурати)

Элчи Ж.Крол қўғирчоқ томошаси бошланишидан 
олдин нутқ сўзламоқда. (АҚШ элчихонаси сурати)

“Имкон” ногирон болалар реабилитация маркази 14-16 
апрель кунлари “Мени қабул қилинг!” ғайриоддий қўғирчоқ 
спектакли билан Қашқадарё, Бухоро ва Навоий вилоятла-
рига гастроль уюштирди. Ушбу қўғирчоқ спектаклининг 
премьераси ўтган йилнинг 2 декабри – Ногиронликдан бо-
хабар бўлиш куни Термиз шаҳрида бўлиб ўтган, унда элчи 
Ж.Крол иштирок этиб, очилиш маросимида нутқ сўзлаган 
эди. Томошада турли: эшитиш, гапириш, кўриш ва юриш 
камчиликлари бўлган 4 та қўғирчоқ билан боғлиқ воқеалар 
тавирланади. Маҳаллий мактаблар ўқувчилари ва  реаби-
литация марказида даволанаётган болалар ўйнатадиган 
қўғирчоқлар ногирон кишиларга қандай муносабатда 
бўлиш кераклигини намойиш қилади. Бунда асосий эътибор 
барча болалар учун универсал инклюзив таълим, нотўғри 
тушунчаларни бартараф этиш йўлларини излаш ҳамда ту-

шуниш ва  ижтимоий бохабарликни қўллаб-қувватлашга 
қаратилади. Қарши шаҳридаги 2-академик лицейда бўлиб 
ўтган спектаклни  400 дан ошиқ мактаб ўқувчилари томоша 
қилди, уларнинг кўпчилиги инклюзив таълим жорий эти-
лаётган мактабларда ўқийди. Халқ таълими бошқармалари 
ва маҳаллий нодавлат ташкилотларидан иборат минтақавий 
ҳамкорлар жамоатчиликни томошалардан хабардор қилиш 
учун маҳаллий оммавий ахборот воситалари ва матбуотни 
таклиф қилиб, тадбирларни қўллаб-қувватлади ва уларни 
ташкил этишда ёрдам кўрсатди. Уч марта намойиш этилган 
спектаклни 700 дан ошиқ киши томоша қилди.

“Спектакль билан гастролга чиқишнинг гашти бўлакча, 
- дейди марказ директори Наргис Зияватдинова. - Ходим-
ларимнинг аксарияти умрида биринчи марта ўз шаҳридан 
чиқиб, Бухоро ва Қарши сингари қадимий шаҳарларга саёҳат, 
тенгдошлари билан эса мулоқот қилмоқда ва ўз воқеаларини 
ҳикоя қилиб бермоқда. Бу барчамиз: ҳам томошабинлар, ҳам 
спектаклда роль ўйновчилар учун ҳаётимизни ўзгартириб 
юбораётган тажриба бўлмоқда”. Лойиҳа АҚШ Давлат де-
партаментининг Европа, Евросиё ва Марказий Осиёга ёр-
дам (AEECA) жамғармаси ҳомийлигидаги “Демократияни 
ривожлантириш бўйича алмашув дастурлари битирувчила-
ри гранти” билан ҳамкорликда амалга оширилмоқда. Бун-
дан ташқари, Зияватдинова хоним 2002 йилги “Хорижий 
зиёратчи раҳбар” дастури битирувчисидир, у, шунингдек, 
бообрў “Гоулд Стар” саёҳати: Дунёни бирлаштирувчи би-
тирувчилар” дастурининг 18 нафар иштирокчиси ораси-
да ўтган йили “Хорижий зиёратчи меҳмонларни алмашув 
дастури”нинг 50 йиллиги нишонланган тантаналарда ҳам 
иштирок этиб қайтди.

Кўриш қобилияти паст бўлган қўғирчоқ бошидан кечирганларини 
ҳикоя қилиб бермоқда. (АҚШ элчихонаси сурати)

“Мени қабул қилинг!” қўғирчоқ спектакли Ўзбекистон бўйлаб 
сафар қилмоқда

22-23 февраль кунлари Тошкент шаҳрида  Оператив хиз-
матчилар иш гуруҳининг келгуси молия йилида хавфсизлик 
бўйича ҳамкорлик режасини ишлаб чиқишга қаратилган 
йиғилиши бўлиб ўтди. Ушбу гуруҳга АҚШ Мудофаа ва-
зирлиги, Ўзбекистон Мудофаа ва Фавқулодда вазиятлар 
вазирликлари вакиллари  қиради. Тадбирни элчи Ж.Крол 
очди. Ушбу тадбир 2013 молия йили учун “ҳарбий-ҳарбий” 
алоқалар ҳамкорлигини режалаштириш жараёнини бош-
лаб берди. Элчи жаноблари ҳам Қўшма Штатлар, ҳам 
Ўзбекистон учун бирдай муҳим бўлган қадриятларга асос-
ланган муҳим муносабатларни қарор топтириш ҳамда ўзаро 
ҳамкорликни мустаҳкамлаш орқали икки томонлама му-
носабатларни ривожлантиришда ўтган йигирма йилнинг 
аҳамиятини алоҳида қайд этди. 

Ушбу йилги Оператив хизматчилар иш гуруҳининг 
мақсадлари жорий йил учун “ҳарбий-ҳарбий” алоқалар дас-
тури режасини такомилига етказиш ҳамда келгуси молия 
йилига мўлжалланган дастур режасини ишлаб чиқишдир. 
Кейинги қадам май ойида Флорида штатининг Тампа 
шаҳрида бўлиб ўтадиган Маслаҳатлашувчи ходимлар му-
зокаралари вақтида хомаки режани қиёмига етказиш, ундан 
сўнг эса келишиб олинган ва 2012 йил 1 октябрда бошла-

надиган режани амалга ошириш бўлади. Мавжуд режани 
қайта кўздан кечириш ва келгуси режани таклиф этишга 
қўшимча равишда учрашувнинг яна бир мақсади Миссис-
сипи миллий гвардиясини  Ўзбекистоннинг янги “Давлат 
ҳамкорлиги дастури” ҳамкори сифатида таништиришдан 
иборат. Миссиссипи штати вакиллари  АҚШнинг ҳамкорлик 
имкониятларини яратиш ва икки томонлама ҳамкорликни 
мустаҳкамлашни қўллаб-қувватлашга қаратилган турли ше-
риклик дастурларини амалга оширишда Миссиссипи мил-
лий гвардиясининг роли ҳақида гапириб берди. 

Миссиссипи миллий гвардияси вакили, подполковник Дэвид 
Смит, “Биз ушбу ҳамкорликдан жуда хурсандмиз. Ҳарбий 
хизматчиларнинг ўзаро алмашуви жуда яхши имкониятдир, 
аммо биз институционал муносабатларни жадаллаштириш 
учун фуқаро алмашувини йўлга қўйишдан ҳам мамнун эка-
нимизни айтмоқчиман”, деди. “Давлат ҳамкорлиги дасту-
ри” “ҳарбий-ҳарбий” алмашувларга  имконият яратиши ба-
робарида “ҳарбий-фуқаро” ва “фуқаро-фуқаро” ҳамкорлиги 
ривожланишига ҳам ёрдам беради. Хусусан, ҳамкорлик 
Миссиссипи штати билан Ўзбекистон  ўртасида иқтисодий 
алоқаларни қарор топтиришга ҳам ёрдам беради. 

Тошкент шаҳрида Оператив хизматчилар иш гуруҳининг 2013 
молия йилига бағишланган биринчи учрашуви бўлиб ўтди



 22-сон Кўклам 2012 йил ДЎСТЛИК

10

13 апрель, жума куни элчи Жорж Крол Тошкент шаҳридаги 
дунёнинг энг йирик шарқ қўлёзмалари ва қадимий китобла-
ри жамланган Шарқшунослик институтига ташриф буюр-
ди. Элчи институт директори Баҳром Абдуҳалимов ҳамда 
бир неча бошқарма бошлиқлари билан учрашди. Институт 
Ўзбекистон Фанлар академиясига қарашли бўлиб, унинг 
коллекциясида узоқ Х асрга оид қўлёзмалар ҳам мавжуд. 
Қўлёзмалар маҳаллий олимлар асрлар давомида фойдала-
ниб келган пергамент, папирус, ҳайвон териси, Самарқанд 
ипак қоғози, зиғир ва пахтадан тайёрланган қоғоз синга-

ри турли материалларга ёзилган. 2011 йили АҚШ элчи-
хонаси элчининг Маданий ёдгорликларни сақлаб қолиш 
жамғармаси орқали Абу Райҳон Беруний номидаги инс-
титутга архив коллекциясини реставрация қилиш учун 
ёрдам кўрсатди. Институт коллекциясида кўплаб машҳур 
Марказий Осиё, Хитой, Эрон ва араб олимлари, шоирлари 
ва тарихчиларининг асарлари мавжуд. Ташриф давомида 
элчи жаноблари баъзи муҳим маданият намуналарини 
кўздан кечириш имконига эга бўлди.

Элчи Ж.Крол ва доктор Абдуҳалимов институт би-
лан элчихона ўртасида олдинги ҳамкорлик, шунингдек, 
АҚШнинг етакчи тадқиқот марказларидан келган аме-
рикалик олимларга баъзи бебаҳо қўлёзмаларни тадқиқ 
ва таҳлил қилиш имконини берган академик алмашув 
ҳақида суҳбатлашди. Элчи Ж.Крол илмий ресурсларни 
баҳам кўриш муҳимлигига эътибор қаратди: “АҚШ билан 
Ўзбекистон америкаликларга номаълум бўлган Ўзбекистон 
тарихини қандай қилиб сақлаб қолиши мумкин? Масалан, 
Берунийни Америкада жуда кам одам билади, бироқ Шарқ 
тарихида муҳим ўрин тутган бундай шахслар ҳақида 
ҳар бир киши билиши керак”. Элчи жаноблари, “ушбу 
сақланаётган қўлёзмалар бўйича ҳамкорлик йўлини топиш 
устида ишлаётганимизни бутун дунё билиши лозим. Мен 
ушбу суҳбатни ва сизлар билан ҳамкорлигимизни давом 
эттириш истагидаман”, дея таъкидлади.

Элчи Крол олимлар билан учрашди ва Шарқшунослик 
институти билан танишди

Элчи Крол Шарқшунослик институтидаги қўлёзмаларни кўрмоқда. 
(АҚШ элчихонаси сурати)

Ўтган йилнинг сентябрь ойида АҚШ элчихонаси Таъ-
лим маслаҳати марказининг (ТММ) ёрдами билан Қўшма 
Штатларда ўқиш учун грант олиб, жаз бўйича ўқиётган та-
лаба Михаил Данилов ҳақида ёзган эди. У яқин вақт ичида 
муваффақиятга эришган кўп кишиларнинг биридир. 

Уларнинг яна бири – созанда, скрипкачи. Анна Цукерва-
ник Флорида штати Бока-
Рейтон шаҳридаги Линн уни-
верситетининг торли мусиқа 
асбоблари учун “Профессио-
нал ижро сертификати” да-
стурида иштирок этиш учун 
тўлиқ грантни қўлга кирит-
ди. У грант олмасидан бурун 
АҚШда ўқишга бағишланган 
тақдимотларда иштирок этиш 
ва ТММ маслаҳатчисидан ин-
дивидуал маслаҳатлар олиш 
йўли билан ТММ ресурсла-
ридан фойдаланди.

Бошқа грант олувчилар 
қаторига Парк университети-
дан бизнес ва молия таълими бўйича грант олган Рухсора 
Раҳматова, Дрексел университетидан жамоатчилик билан 
алоқалар таълими бўйича грант олган Нозима Ботирова, 
Болл штат университетидан виолончель мусиқаси таъли-

ми бўйича грант олган Нигорабону Милиева, Болл штат 
университетидан инглиз тили ва психология бўйича грант 
олган Зиёдахон Ғозиева ва Трумэн номидаги университет-
дан бизнес ва молия таълими бўйича грант олган Азизбек 
Худойназаров киради.

Қўшма Штатларда билим олишни истаган ўзбек талаба-
лари сони ҳам, бу имконият-
ни қўлган киритганлар сони 
ҳам ортиб бормоқда. АҚШ 
олий ўқув юртида ўқиш 
учун ариза бериш ва унга 
қабул қилиниш талабалар 
дуч келаётган тўсиқларнинг 
биттаси, холос; АҚШда таъ-
лим олиш йўлидаги энг кат-
та муаммолардан бири уни 
молиялаштиришдир. 

Яхшиямки, ТММ талабалар-
га ўқиши учун пул топиш 
йўлларини излашга ёрдам 
бериш имкониятига эга. У 
ерда АҚШда таълим олиш, 

шу жумладан, стипендиялар ҳақида атрофлича ва аниқ 
маълумот олиш мумкин. Бундан ташқари, АҚШ коллеж ва 
университетлари Ўзбекистондан талабалар жалб қилиш 
борасидаги саъй-ҳаракатларини жадаллаштирди.

Ўзбекистонлик талабалар АҚШда ўқишни танлашмоқда

“АҚШ таълими” ноябрь ойида бўлиб ўтган “Чет элда таълим олиш” 
ярмаркасида (АҚШ элчихонаси сурати)



 22-сон Кўклам 2012 йил ДЎСТЛИК

11

АҚШ савдо вазири Жон Брайсон 23 апрель куни ке-
йинги 5 йил ичида Қўшма Штатларда туризм ўртача 4-5 
фоиз ўсиб бориши, 2012 йилнинг ўзида ушбу мамлакатга 
65.4 миллион сайёҳ келиб-кетиши кутилаётганини эълон 
қилди. АҚШ Савдо вазирлиги Халқаро савдо маъмурия-
тининг энг сўнгги “Саёҳат ва туризм прогнози”да 2010 
ва 2011 йилларда қайд этилган рекорд даражадаги ўсиш 
2016 йилгача давом этиши башорат қилинади. Ж.Брайсон 
ушбу башоратни Лос-Анжелес шаҳрида бўлиб ўтган 
АҚШ Саёҳат уюшмасининг Халқаро конференциясида 
эълон қилди, конференция йиллик тадбир бўлиб, унда 
дунёнинг 70 та мамлакатидан 5000 дан зиёд саёҳат ва ту-
ризм мутахассислари иштирок этади. 

“Бугунги башорат хизматлар соҳасидаги экспортимиз-
нинг энг илғори бўлган саёҳат ва туризм саноати  жадал 
ривожланиб бораётганининг ижобий кўрсаткичидир, 
— деди Ж.Брайсон. — Биз бундан буён ҳам АҚШни 
меҳмонлар учун янада жозибалироқ қилишга ҳаракат 
қилаверамиз ва дунё аҳлига айтмоқчи бўлган гапимиз 
аниқ: Қўшма Штатлар бизнес қилиш учун ҳар доим 
очиқ”. 

23 апрель куни Халқаро туризм уюшмаси саёҳат ва туризм 
саноати, шунингдек, чет эллик меҳмонларни Сав-
до, Ички хавфсизик вазирликлари ва Давлат де-
партаментидан олинадиган ахборот ва статистика 
маълумотлари билан таъминлаш мақсадида  Ин-
тернет тармоғи орқали кирса бўладиган сервис 
дастурини ишга туширди. Ушбу ресурс саёҳатга 
оид маслаҳатлар сингари  асосий маълумот бе-
риш билан бирга виза кутиш вақти, чет эллардан 
келаётган самолёт рейслари ҳақидаги маълумот-
ларни аниқлаб бериш, авиакомпанияларнинг 
асосий бозорлардаги  потенциали сингари 15 та 
доимий янгиланиб турадиган жадвалдан ибо-
рат. Дунёнинг турли минтақаларидан келувчи 
сайёҳлар сони келгуси беш йил ичида ўсиб бо-
риши башорат қилинмоқда, энг паст кўрсаткич 
Кариб ҳавзаси мамлакатларига (9 фоиз ўсади), 
энг юқориси эса Осиё қитъасига тегишлидир (49 
фоиз ўсади), Жанубий Америка ва Африкадан 47 

фоиз кўп сайёҳ келади. 2011-2016 йилларда 40 та етакчи 
мамлакатнинг учтасидан бошқа барчасидан келувчилар 
сони ўсиши башорат қилинмоқда. Энг юқори ўсиш фои-
зига эга бўлган мамлакатлар қаторига Хитой (198 фоиз-
гача), Бразилия (70 фоизгача), Аргентина (46 фоизгача), 
Австралия (45 фоизгача), Жанубий Корея (35 фоизгача) 
ва Венесуэла (35 фоизгача) киради.

Башорат қилинишича, жами сайёҳларнинг энг кўп қисми, 
яъни 14 миллион киши (42 фоиз) Шимолий Америкадан 
ташриф буюради. Савдо вазирлиги маълум қилишича, 
2016 йилга бориб 2011 йилга нисбатан солиштирганда 
Америкага келувчи жаъми сайёҳлар  сони ўсишининг 
қолган 58 фоизи Осиё (25 фоиз), Ғарбий Европа (11 
фоиз) ва Жанубий Америка (11 фоиз) ҳиссасидан ибо-
рат бўлади. Яқинда вазирлик 2011 йилда Қўшма Штат-
ларга 62 миллион чет эллик мусофир келиб кетганини 
тасдиқловчи маълумотни эълон қилди. Савдо вазири 
Ж.Брайсон ва унинг Халқаро савдо масалалари бўйича 
ўринбосари Франциско Санчес 23 апрель куни АҚШнинг 
Саёҳат ва туризм бўйича маслаҳат кенгаши вакиллари би-
лан  Қўшма Штатларга саёҳатни кўпайтириш стратегия-
сини муҳокама қилиш мақсадида учрашди. Кенгаш савдо 
вазирига АҚШнинг саёҳат ва туризм саноатига дахлдор 
сиёсат ва дастурлар юзасидан маслаҳатлар бериб туради. 

Январь ойида президент Б.Обама АҚШда саёҳат ва ту-
ризмни ривожлантириш бўйича бир қанча ташаббус-
ларни эълон қилди ҳамда  Саёҳатни ривожлантириш ва 
рақобатбардошликни қарор топтириш бўйича иш гуруҳи 
ташкил қилди. Президент Ж.Брайсон ва ички ишлар 
вазири Кен Салазарга  бутун Қўшма Штатларда ички 
ва халқаро саёҳат имкониятларини қўллаб-қувватлаш 
бўйича миллий туризм ва саёҳат стратегияси учун тав-
сиялар ишлаб чиқишни топширди. 

Саёҳат ва туризм кўрсаткичлари вебсайтини кўриш 
учун www.trade.gov/travelindicators га киринг. “2012 йил 
баҳорига оид саёҳат ва туризм прогнози” ҳақида кўпроқ 
маълумот олиш учун www.trade.gov вебсайтига киринг.

Чет эллардан Қўшма Штатларга сафар қилиш ўсиб бормоқда

Иккинчи жаҳон уруши ва Линкольн мемориаллари ҳар йили Вашингтон 
шаҳрига минглаб сайёҳларни жалб қилади. (© Ассошиэйтед Пресс 
суратлари)

“Озодлик” ҳайкали Нью-Йорк бандаргоҳидан кўриниб туради. (Ассошиэйтед пресс 
сурати/Ричард Дрю, архив)

Луизиана Мексика кўрфази билан чегарадош жанубий штат-
дир. У Миссиссипи дарёсининг қуйилиш жойини ўз ичига 
олади. Луизиана Шимолий Американинг соҳилбўйи паст-
текисликларини эгаллаган ва у жанубий соҳил бўйидаги 
ботқоқликларни ҳам қамрайди. У ғарбда Техас, шимолда 
Арканзас, шарқда эса Миссиссипи билан чегарадош. Миссис-
сипи дарёси штатни илонизи бўлиб кесиб ўтади ва шарқий 
чегарасининг маълум қисмини ташкил қилади. Сабин дарёси 
Техас билан чегаранинг асосий қисми бўйлаб оқади. Иқлими 
– нам ва субтропик.   Ёз ойларидаги ўртача ҳарорат Целсий 
шкаласи бўйича 28 даражани ташкил қилади.  Луизиана нам-
гарчилик энг кўп штатлардан бўлиб, йилига ўртача 1,473 мм 
ёмғир ёғади. Тўфон ва қасирғалар одатий ҳол бўлиб, кўпинча 
улкан зарар етказади. 

АҲОЛИСИ

Илк марта европаликларнинг қадами етган пайтларда  бу 
ерда каддо, натчез, читимача ва чокто қабилаларига мансуб 
тубжой аҳоли истиқомат қилар эди. Бугунги кунда Луизиана-
да маданиятларнинг бой аралашмаси мавжуд. Бу ерга келиб 
илк ўтроқлашган француз ва испанларнинг авлоди бўлмиш 
креоллар, асосан, жанубда яшайди. Кажунлар бу ерга 1700 
йилларда келиб жойлашган канадалик французларнинг авлод-
ларидир. Африкалик америкаликлар аҳолининг 33 фоизини 
ташкил қилади. Вьетнамлик аҳоли сони ҳам ортиб бормоқда. 
Йирик шаҳарлари Нью-Орлеан, штат пойтахти Батон-Руж ва 
Шривпортдан иборат. Луизиана жануби ва шимолида яшов-
чи халқларнинг бир-биридан фарқи штат ҳаётининг турли 
жиҳатлари ҳамда минтақаларнинг ўзига хос хусусиятлари ва 
аҳоли таркибий қисмлари билан боғлиқ. Жанубий Луизиана 
аҳолиси таркибида оқтанли бўлмаганлар, асли келиб чиқиши 
француз бўлган фуқаролар ва католиклар кўпчиликни таш-
кил қилади.  Мабодо асли келиб чиқиши канадалик фран-
цуз бўлган бирор луизианалик кажун шевасида ёки бирор 
қора танли киши келиб чиқиши африкалик бўлган аралаш 
шева гумбода гапирса, уни бемалол, Жанубий Луизианада 
истиқомат қилади, деб айтаверишингиз мумкин. 

ИҚТИСОДИЁТИ

Луизиананинг иқтисодиёти  узоқ йиллар давомида 

қишлоқ хўжалигига асосланиб келди, ҳозирги кунда ҳам 
иқтисодиётида қишлоқ хўжалигининг улуши катта. Соя, 
шоли, пахта ва қорамол қишлоқ хўжалиги етказиб берадиган 
асосий маҳсулотлардир. Бугун иш кучининг 80 фоизи хизмат 
кўрсатиш соҳасида меҳнат қилади. Бундай хизмат турларига 
чакана савдо, туризм ва давлат бошқаруви киради. Химикат-
лар штатнинг энг муҳим ишлаб чиқариладиган маҳсулотидир. 
Йирик саноат турларига озиқ-овқат маҳсулотларини қайта 
ишлаш ва қоғоз ишлаб чиқариш киради. Луизиана нефть, та-
биий газ ва олтингугуртга бой, унинг минераллари, деҳқон 
хўжаликлари, ўрмонлари ва балиқчилик саноатининг замона-
вий турларига асос бўлиб хизмат қилади. 

ТАРИХИ

1682 йил апрель ойида француз сайёҳи Робер Кавелье, Сира 
де ла Саль Миссиссипи дарёсининг кўрфазга қуйилиш жойига 
етиб борди. 100 йил давомида Луизиананинг турли қисмлари 
Франция, Испания ва Британияга тегишли бўлди. Европалик 
кўчманчилар Африка ва Вест-Индиядан қуллар олиб келган 
эди. 1800 йили Испания бутун бошли ҳудудни Францияга 
қайтариб берди. Америка инқилоби даврида Луизиана унинг 
мустамлакаларига ёрдам берди. 1803 йили президент Томас 
Жефферсон Жеймс Монрони Орлеан ороли – Янги Орлеан би-
лан Миссисипи дарёси қуйилиши жойини Франциядан сотиб 
олиш учун у ерга юборди. Ж.Монро бунинг ўрнига Франция 

Луизиана штати – Сақоқуш штати

Луизиана штатининг республикачи губернатори Бобби Жиндал ва 
умр йўлдоши Суприя 2008 йил 14 январь, душанба куни Батон-Руж 
шаҳрида бўлиб ўтадиган инаугурацияси олдидан Капитолий зиналарига 
етиб келгач, қайрилиб Штат Капитолийси биносига қарамоқда.  
(Ассошиэйтед Пресс сурати/Билл Ҳейбер)

Қонун чиқарувчилар ва халқ оммаси 2004 йил 12 январь, душанба куни 
Луизиана штатининг Батон-Руж шаҳридаги Луизиана штати Капито-
лийси зиналари олдида штат губернатори инаугурациясига йиғилди. 
Кэтлин Бланко Луизиананинг илк аёл губернатори сифатида қасамёд 
қилди. (Ассошиэйтед Пресс сурати/Билл Ҳейбер)

қироли Наполеондан 15 миллион долларга 2 миллион квадрат 
километрлик ерни сотиб олди. Ушбу келишув “Луизиана ха-
риди” номи билан машҳур бўлиб кетди. 

1804 йили Луизиана Орлеан ҳудуди сифатида ташкил қилинди. 
1812 йили Иттифоққа Луизиана штати бўлиб кирди. Пахта ва 
шакарқамиш плантациялари гуркираб кетди, штат тез ривож-
ланди. Луизиана 1861 йили Конфедерацияга қўшилди. 1861-
1865 йилардаги фуқаролар урушидан сўнг қулдорликнинг 
бекор қилинишидан  иқтисодиёти қаттиқ зарар кўрди. ХХ 
асрнинг бошларида нефть ва кимё саноати Луизиананинг 
ўнгланишига ёрдам берди. Бироқ ХХ асрнинг 80-йилларига 
келиб, нефть саноатининг инқирозга юз тутиши штат аҳолиси 
бошига оғир кунларни солди. 

ИСТИРОҲАТ

Штатнинг энг муҳим қисми аҳоли истиқомат қиладиган Вие 
Карре тарихий тумани 
бўлиб, у Янги Орлеанда-
ги 85-мавзеда жойлаш-
ган ва Француз мавзеси 
сифатида машҳур. Мил-
лий тарих қадамжосига 
мўлжалланган туман 
шаҳарнинг асл майдони 
билан, тахминан, мос ке-
лади. Унинг меъморчили-
ги француз ва испан мус-
тамлакаси, илк федерал ва 
АҚШдаги фуқаролар уру-
шидан олдинги услублар 
қоришмасидан иборат. 
Яққол кўзга ташланади-
ган белгиси темир панжа-
рали балконларидир.

Кисатчи миллий ўрмон 
қўриқхонаси штатнинг 
шимолий марказий 
қисмида бир неча кичик 
туманлар ҳудудида яста-

ниб ётади. Шалметт миллий тарих боғи 1812 йили рўй берган 
энг йирик тўқнашув – Янги Орлеан жанги майдони бўлган 
эди. Федерал ҳукуматга бўйсунувчи 20 дан ошиқ истироҳат 
маскани мавжуд. Янги Орлеаннинг Франциядан олиб келин-
ган машҳур Марди Граси кўпинча мамлакатдаги энг йирик 
бепул томоша деб аталади. Ҳар йили минглаб сайёҳлар кар-
навал мавсумида шаҳарга йиғилади. Бир неча ҳафта давомида 
маскарадлар, намойишлар, ўтиришлар Масленица сешанбаси  
ёки Марди Грас (“Ёғли сешанба”), яъни Буюк рўза бошлани-
шидан бир кун олдин қиёмига етади. Жанубий Луизианадаги 
бир қанча кичик жамоатларнинг ҳам шунга ўхшаш байрамла-
ри мавжуд. 

Манбалар:
 http://louisiana.gov
 http://factfinder2.census.gov 
 http://www.50states.com 
 “Гролиер” талабалар энциклопедияси, 10-том
 “Американа” энциклопедияси, 17-том

ҚИСҚА МАЪЛУМОТЛАР
Қисқартмаси: LA

Пойтахт шаҳри: Батон-Руж

Губернатори: Бобби Жиндал

Штат ташкил топган вақт: 1812 й. 30 апрель (18-
штат)

Аҳолиси: 4,574,836; 22-ўринда

Майдони: 134,649 кв.км; 31-ўринда

Штат номининг келиб чиқиши: Франция қироли 
Луи XIV шарафига қўйилган 

Йирик шаҳарлари: Янги Орлеан, Батон-Руж, 
Шривпорт, Лафейетт, Лейк-Чарльз, Кеннер, Боссье-
Сити, Монро, Александриа, Янги Иберия

Иқтисодиёти: Қишлоқ хўжалиги: денгиз маҳсулот-
лари, пахта, соя, қорамоллар, шакарқамиш, парран-
дачилик, сут маҳсулотлари, шоли. Саноати: Кимё 
маҳсулотлари, нефть ва кўмир маҳсулотлари, юк 
ташиш мосламалари, қоғоз маҳсулотлари, туризм

Кишилар Янги Орлеан шаҳрининг Француз мавзесидаги тарихий Авлиё 
Луи кафедрал жомеси олдида 2003 йил 20 декабрь куни бўлиб ўтган 
“Луизиана хариди” куни тантаналарида Франция миллий гвардияси 
қўшинлари колоннаси ролини ўйнамоқда. (Ассошиэйтед Пресс сурати/
Алекс Брандон)

Луизиана рамзи бўлган қўнғир 
сақоқуш Янги Орлеан шаҳридаги 
Понтчартрэйн кўлидаги ботаётган 
қуёш фонида, 2007 йил 23 август, 
пайшанба куни. (Ассошиэйтед Пресс 
сурати/Энн Ҳайзенфелт)

АҚШ харитаси, АҚШнинг Аҳолини рўйхатга олиш бюроси туҳфаси.

Гарчи сайлов анъанаси мустамлака даврида мавжуд 
бўлган, унинг илдизлари Британия тарихига бориб 
тақалса-да, Қўшма Штатлар 1788 йили АҚШ Консти-
туцияси ратификация қилингандан бери вакиллик де-
мократияси бўлиб келмоқда. Ушбу мақолада замонавий 
Америка сайлов жараёнининг табиати ҳамда у федерал, 
штат ва маҳаллий даражада қандай амал қилиши хусуси-
да фикр юритилади. Мураккаб ва баъзан чалкашликларга 
сабаб бўлувчи жараён 18 ва ундан катта ёшдаги Америка 
фуқаролари бўлган эркак ва аёлларга универсал сайлов 
ҳуқуқини беришни таъминлаш мақсадида ривожланиб 
борди. 

Қўшма Штатларда сайлов

Қўшма Штатларда ҳар жуфт йилда Конгресс, баъзи штат 
ва маҳаллий ҳокимият идораларига сайлов бўлиб ўтади. 
Бошқа штат ва маҳаллий ҳокимият идоралари тоқ йил-
ларда сайлов ўтказади. Америкаликлар ҳар тўрт йил-
да бир марта 
п р е з и д е н т 
билан вице-
президентни 
с а й л а й д и . 
Улар ҳар икки 
йилда АҚШ 
Вакиллар па-
л а т а с и н и н г 
435 нафар 
аъзосини ва 
100 нафар 
Сенат аъзола-
рининг, тах-
минан, учдан 
бир қисмини 
с а й л а й д и . 
Сенаторлар -
нинг ҳар бири 
с е н а т о р л и к 
даври бошқа 
ҳ а м к а с б -
лариникидан 
фарқ қилувчи 
6 йил хизмат 
қилади. Қўшма Штатларда бошқарувнинг мураккаб фе-
дерал тизими мавжуд, у ерда миллий ҳукумат марказий 
ҳисобланади, бироқ штат ва маҳаллий ҳукуматларнинг 
федерал ҳукумат бажариши  назарда тутилмаган масала-
ларга оид ваколати бор. Штат ва маҳаллий ҳукуматлар ўз 
ҳудудларида сайловни ташкил қилиш борасида турли да-
ражадаги мустақилликка эга, бироқ улар тез-тез ва яхши 
ташкил этиладиган сайлов ўтказиб туради.

АҚШдаги сайлов турлари 

Сайловнинг, асосан, 2 та: дастлабки ва умумий тури мав-
жуд. У ёки бу партиянинг умумий сайловда иштирок 
этадиган номзодларини аниқлаш учун олдин дстлабки 

сайлов бўлиб ўтади. Дастлабки сайловда ғолиб чиққан 
номзодлар умумий сайловда партияси номидан иштирок 
этиш учун ишни давом эттиради (партияси уларга рух-
сат бериши учун яна у-бу ишлар ҳам қилиниши керак). 
ХХ асрнинг бошларидан эътиборан даслабки сайловлар 
партиялар номзодларини аниқлашнинг асосий воситаси 
бўлиб келмоқда. Баъзи истисноли ҳолатларни айтмаган-
да дастлабки сайловда ғалаба қозонган номзодни сиёсий 
партия умумий сайловда иштирок этиш учун номзод 
қилиб кўрсатади. Айрим штатларда партия номзодлари 
анъана ёки сиёсий партияларнинг қарорига кўра, дастлаб-
ки сайловда эмас, штат ёки маҳаллий номзод кўрсатиш 
қурултойларида танлаб олинади. 

Дастлабки сайлов ёки қурултойлар қарор қилгандан сўнг 
ким лавозимни эгаллашини аниқлаш учун умумий сай-
лов ўтказилади. Умумий сайловда овоз берувчилар унинг 
бюллетенига киритилган партия номзодларини аниқлаб 
беради. Умумий сайлов бюллетенига (йирик сиёсий пар-

т и я л а р д а н 
ҳеч бирига 
қўшилмаган) 
м у с т а қ и л 
н о м з о д л а р 
ҳам кирити-
лиши мумкин, 
улар анъана-
вий дастлабки 
сайлов услу-
бидан фарқли 
ў л а р о қ , 
м а ъ л у м 
миқдордаги 
имзолардан 
иборат ил-
т и м о с н о м а 
й и қ қ а н д а н 
сўнг сайлов 
бюллетенига 
к и р и т и л а -
ди. Бундан 
ташқари, баъ-
зи штатларда 
сайлов бюл-

летенларида номзоди на партиялар кўрсатган ва на муай-
ян илтимосномада мавжуд номзодлар исм-фамилиясини 
“киритиш учун” махсус жой ҳам бўлади. Бундай номзод-
лар “номзодини ўзи кўрсатган” деб тавсифланади, баъзан 
улар ҳам сайловда расмий лавозим учун курашда ғолиб 
чиқади. 

Қўшма Штатларда сайлов пайтида одамларни расмий ла-
возимга сайлаш билангина чекланилади, деб бўлмайди. 
Баъзи штат ва аҳоли пунктларида бюллетенга сайловчи 
фикрини сўраб билиш учун давлат ҳокимияти сиёсати 
ҳақидаги саволлар ҳам киритилиши мумкин. Штат қонун 
чиқарувчи органи, маҳаллий бошқарув органи ёки кен-
гаши – референдумлар – ҳамда фуқароларнинг илтимос-

Қўшма Штатлардаги сайлов ҳақида асосий маълумотлар
(Боши 1-бетда)

Ушбу 2008 йил 4 ноябрь куни олинган архив суратида сайланган президент Барак Обама, умр йўлдоши Мишел 
Обама, ўнгда, ҳамда икки қизи Малиа ва Саша, ўртада чапдан, Чикаго шаҳрида сайлов кечаси йиғилган оммага 
оилавий миннатдорчилигини изҳор этмоқда. (Ассошиэйтед Пресс сурати/Жа С. Ҳонг, архив)

номаси – ташаббуслари  билан бюллетенга киритилиб, 
сайловчилар ҳукмига ҳавола этаётган чора-тадбирлар 
одатда облигациялар чиқариш (давлат лойиҳалари учун 
пул қарз олишни маъқуллаш) ҳамда бошқа мандат ва 
бошқарувни кескин қисқартиришлардан иборат бўлади. 
Ўтган ўн йилликлар мобайнида бундай овоз бериш тад-
бирлари штатлар бюджети ва бошқарув сиёсатига муҳим 
таъсир кўрсатди. Жуфт йилларда ўтказиладиган феде-
рал, штат ва маҳаллий сайловларга қўшимча равишда 
кўплаб штат ва маҳаллий ҳокимият органлари тоқ йил-
ларда “оралиқ йил” сайловларини ўтказади. Кўплаб 
маҳаллий бошқарув органлари кутилмаганда бўшаб 
қолган  сайланадиган лавозимни тўлдириш сингари му-
айян мақсадга эришиш учун исталган вақтда махсус сай-
лов ҳам ўтказади. 

Президент сайлови

Ҳар тўрт йилда бир марта ноябрь ойининг биринчи ду-
шанбасидан кейинги сешанба куни АҚШ президентини 
сайлаш учун умумий сайлов бўлиб ўтади. Умумий сай-
ловдан олдин штатларда партия номзодлари сайланадиган 
миллий номзод кўрсатиш қурултойига делегатлар сайлаш 
учун дастлабки сайлов ёки кокус бўлиб ўтади. Одат-
да штатларнинг ушбу индивидуал сайлов ва кокуслари 
январь-июнь ойларида бўлади, шундан сўнг умумий сай-
ловдан олдин миллий қурултойлар ўтказилади. ХХ аср-
нинг 70-йилларидан бери йирик партияларнинг умумий 
сайловда иштирок этадиган номзодлари қурултойлардан 
олдиноқ маълум бўлади, чунки улар дастлабки сайлов ва 
кокус мавсуми тугашидан олдин ўзига овоз берадиган 
делегатларнинг аксариятини йиғиб бўлади. Натижада 
қурултойлар, асосан, анъана тусига кириб қолган тад-
бирга айланиб улгурди. Қурултойнинг асосий воқеалари 
партия раҳбари ёки раҳбарларининг дастурий характер-
даги маърузаси, номзод қилиб кўрсатилган кишининг 
вице-президентликка номзодни эълон қилиши, штатлар 
делегациялари вакилларининг номма-ном овоз бериши, 
партия платформаси(партиянинг у ёки бу масалаларга 
муносабатини акс эттирувчи ҳужжат)ни  тасдиқлашдан 
иборат бўлади. Телевидение орқали энг кўп ёритилади-
ган ва умумий сайлов кампаниясини бошлаб берадиган 
қурултойлар партия номзодларини қўллаб-қувватлаш ва 
мухолифат партия билан ўзи ўртасидаги тафовутларни 
аниқлаш имкониятидир. 

Сайлов ҳуқуқига эга бўлган сайловчилар билан овоз 
берган сайловчилар фоизи бир сайловда иккинчисидан 
фарқ қилади, лекин, умуман олганда, сайловчиларнинг 
сайловда иштирок этиши – ҳатто  президент сайловида 
ҳам – дунёнинг бошқа демократик мамлакатларидагидан 
кўра камроқдир. 1960 йилдан бери сайловда иштирок 
этиш кўрсаткичи 66 фоиздан (1960) 50 фоиздан (1996) 
сал ошиқроқ даражагача – гарчи сўнгги учта сайловда 
яна ўсган бўлса-да – пасайиб кетди. Қўшма Штатларда 
сайловда иштирок этувчилар камлигининг бир неча са-
баби бор. Бошқа демократиялардан фарқли ўлароқ, сай-
ловчи Қўшма Штатларда овоз бериш ҳуқуқига эга бўлиш 
учун ўзи қайддан ўтиши лозим, бу жараён бир штатда 
иккинчисидан фарқ қилади. Яна бир сабаби овоз бериш 
айрим мамлакатлардаги сингари мажбурий эмас, аксин-
ча, ихтиёрийдир. Бутун мамлакатдаги бир миллиондан 

ошиқ сайлаб қўйиладиган лавозимни тўлдириш учун 
ўтказиладиган сайловлар кўплиги оқибатида сайловчи-
ларнинг чарчаши ҳам уларда иштирок этиш даражаси 
пастлигига сабаб бўлаётган бўлиши мумкин. Статисти-
канинг шаҳодат беришича, жамоатчилик сиёсий вазият-
дан рози пайтда ёки сўровлар номзод муқаррар ғалаба 
қозонишини кўрсатиб турган чоқда сайловда иштирок 
этувчилар сони пасайиб кетади. Аксинча, номзодлар 
ўртасидаги пойга фарқи кўрсаткичлари бир-бирига жуда 
яқин бўлганда ёки сайлов бюллетенига баҳсли масала-
лар киритилганда сайлов иштирокчилари сони ортиб ке-
тиши мумкин.

Номзодга талаблар

АҚШ Конституцуиясининг 1- ва 2-моддаларида белги-
лаб қўйилганидай, ҳар бир федерал даражада сайланади-
ган лавозимларга турлича талаблар қўйилади. Масалан, 
президентликка номзод туғилиш ҳуқуқига кўра Қўшма 
Штатлар фуқароси ва камида 35 ёшда ҳамда камида 14 
йил мобайнида ушбу мамлакатда яшаган бўлиши керак. 
Вице-президент ҳам айни талабларга жавоб бериши ло-
зим. АҚШ Конституциясига киритилган 12-ўзгаришга 
кўра, вице-президент президент билан битта штатдан 
бўлиши мумкин эмас. АҚШ Вакиллар палатасига ном-
зодлар камида 25 ёшда, 7 йил давомида АҚШ фуқароси 
бўлиши, Конгрессда ўзи вакили бўлмоқчи бўлган штатда 
қонунан яшаётган бўлиши лозим. АҚШ Сенати аъзоли-
гига номзодлар камида 30 ёшда, 9 йил АҚШ фуқароси 
ҳамда ўзи вакили бўлишни истаган штатда қонунан 
яшаётган бўлиши даркор.  Штат ёки маҳаллий миқёсда 
лавозимга сайланишни истаган кишилар ўша маҳаллий 
бошқарув органлари талабларига жавоб бериши зарур. 

АҚШ Конституциясига киритилган ва 1951 йили 
маъқулланган 22-ўзгаришга кўра, бир кишининг икки 
мартадан кўп Қўшма Штатлар президенти бўлиши 
тақиқланади. Гарчи турли сиёсий партиялар йиллар да-
вомида Конгрессга сайланиш муддатларини чеклашга 
ҳаракат қилган бўлса-да, Конституцияда бу масалада ҳеч 
қандай чеклаш йўқ. Мабодо штат ёки маҳаллий амалдор-
ларнинг сайланиш муддатлари билан боғлиқ чекловлар 
бўлса, бу штатлар конституциялари  ва маҳаллий  меъё-
рий ҳужжатларда тушунтириб берилган.

Калифорниядаги сайлов участкаларидан биридаги сайловчилар учун 
чиқарилган маълумотнома 2010 йилда бўлиб ўтган сайловда йўл-йўриқ 
кўрсатишга мўлжалланган. (© Ассошиэйтед Пресс суратлари)

Профессор ва собиқ элчи Алишер Файзуллаев айни 
пайтда Фулбрайт дастурининг Ўзбекистондан АҚШга 
таклиф этилган тадқиқотчисидир. У Фулбрайт дасту-
ри тадқиқотчиси бўлиш “жуда кўп ўқиб-ўрганиш ва 
профессионал малака ошириш тажрибаси” бўлганини 
қайд этди ҳамда бундан мамнун эканини изҳор қилди: 
“Ўқиб-ўрганиш инсон учун  энг завқли ва фойдали 
фаолият туридир ва мен Фулбрайт дастури шарофати 
туфайли мароқ билан ўқиб-ўрганяпман”.

Гарчи унинг дастурига Массачусетс штатининг Мед-
форд шаҳрида жойлашган Тафтс университетининг 
Флетчер номидаги Ҳуқуқ ва дипломатия  мактабида 
ҳамда Вашингтон шаҳридаги Жоржтаун университети-
нинг Дипломатия тадқиқотлари институтида биттадан  
семестр ўқиш кирса-
да, бошқа институт-
ларда ҳам ишлаш им-
конига эга бўлди.

У Тафтс, Жоржта-
ун, Ҳарвард, Жонс 
Ҳопкинс ва Оҳайо 
штати университетла-
рида лекциялар ўқиди 
ва семинарлар ўтказди. 
Лекцияларидан бири-
ни тинглаган Флетчер 
номидаги мактаб про-
фессори миннатдорлик 
сўзларини яширмади: 
“Ажойиб структурали, 
мукаммал, ахборот-
га бой ва қизиқарли 
тақдимотингиз учун 
минг раҳмат. У дипло-
матик ва профессионал 
истеъдод намойиши 
бўлди! Мен сиздан кўп 
нарса ўргандим”.

А.Файзуллаев ўз на-
вбатида АҚШда яшаб 
турган пайти кўп 
нарсани ўрганишга 
интилмоқда. У мезбон 
институтларда лекциялар тингламоқда, семинар ва 
конференцияларда иштирок этмоқда, тадқиқот мавзу-
ларини муҳокама қилмоқда, ҳамкасблар ва талабалар 
билан баъзи масалалар устида баҳслашмоқда: 

“Мен Фулбрайт дастурида орттирган тажрибам ту-
файли ўқитувчилик ва тадқиқот амалиётида юк-
сак профессионал даражага эришиш умидидаман. 
Америкада ўтказган амалий семинарларим вақтида 
баъзи янги  ғояларни синаб кўрдим, энди эса улар-
дан ватанимга қайтиб келгандан сўнг дарсларимда 
фойдаланмоқчиман”, дейди у.

У АҚШдалик вақтида бир қанча мақолаларини Аме-
рика нашрларида, жумладан, Ҳарвард Ҳуқуқ мактаби-
нинг “Негоушиэйшн” ахборот бюллетени, “”Нью-Йорк 
Таймс” ва Жоржтаун университетининг Дипломатия 
тадқиқотлари институти вебсайтида чоп эттирди.

Бундан ташқари, у Тошкент шаҳридаги Жаҳон 
иқтисодиёти ва дипломатияси университети-
нинг “Музокара” лабораторияси мудири сифатида 
Ўзбекистондаги талабалари билан ҳам алоқани узгани 
йўқ: АҚШда бўлишига қарамасдан кўпгина талабалар 
билан виртуал ҳамкорликни давом эттирмоқда. Про-
фессор Файзуллаев бундай йўл тутиш билан Фулбрайт 
дастури ёрдамида олган билимларини Ўзбекистондаги 
фаолиятида қўллаш имконига эга бўлмоқда, шу билан 

бирга у ушбу фаолиятини америкаликлар билан ҳам 
баҳам кўрмоқда.

Профессор Файзуллаев Ўзбекистондаги шогирдлари-
га намуна бўлиш ниятида, у яна элчи – бу сафар илм 
элчиси этиб тайинланди: “Замонавий илм-фан глобал 
ҳодисага айланди, мен мамлакатимдаги ёш олимлар-
нинг халқаро миқёсда муваффақиятларга эришишини 
истайман. Ўзбекистон ва Америка университетлари ва 
олимлари ўртасидаги ҳамкорлик иккала томон учун 
ҳам, илм-фан учун ҳам фойдали бўлишига ишончим 
комил”.

Профессор Алишер Файзуллаев Жоржтаун университетидаги Уайт-Грейвнор уйи олдида (Алишер Файзуллаевнинг 
фото туҳфаси)

Профессор Алишер Файзуллаевнинг АҚШдаги Фулбрайт 
тадқиқотчиси сифатидаги муваффақиятлари

АҚШ элчихонаси амалга ошираётган кўплаб таълим ал-
машуви дастурлари тобора оммавийлашиб бораётганини 
талабаларнинг билим олиш имкониятларини кенгайтира-
ётганидан ҳам билиб олса бўлади. Энг янги дастурлардан 
бири бўлмиш Фулбрайтнинг “Хорижий талаба” дастури 
талабаларга АҚШда турли соҳаларда магистрлик даража-
сини олиш имконини беради. Гарчи у Эдмунд С.Маски 
дастурига ўхшаш бўлса-да, ушбу икки дастур таълимнинг 
турли соҳаларида фаолият юритади. Фулбрайт дастури  гу-
манитар фанлар, табиий фанлар ва ижтимоий фанларни 
қамраб олади.

Яқинда элчихона уюштирган танишув суҳбатида Фул-
брайт дастури битирувчилари Марина Корнакова, Баҳодир 
Қўзиев ва Нодиржон Сиддиқов ундаги иштирокидан орт-
тирган тажрибаси хусусида фикр юритди. Бундан ташқари, 
битирувчилар келгуси ариза топширувчиларнинг саволла-
рига бир соат давомида жавоб қайтарди. Мария Мичиган 
штат университетида шаҳар ва маҳаллий режалаштириш-
ни, Баҳодир Миссури – Колумбия университетида қишлоқ 
хўжалиги иқтисодиётини, Нодиржон эса Рочестер Техно-
логия институтида компьютер фанларини ўрганди. 

Учала битирувчи ҳам дастурга ариза топшириш жараёни 
нисбатан осон эканини қайд этди. Нодиржоннинг айти-
шича, мақсадни аниқ қўя билиш ариза топширишнинг 
энг муҳим қисмларидан биридир. “Мен  мақсадни аниқ 
қўйганим бошқа кўплаб ариза топширувчилардан ажралиб 
туришимга имкон беришини билар эдим ва фикримни эъ-
тиборни тортадиган қилиб ифодалаш учун анча вақт ва куч 
сафлашимга тўғри келди”, деди у.

У ҳам, Баҳодир ҳам ушбу жараённинг энг қийин 
жиҳатларидан бири ўзлари ўқишни истаган учта уни-
верситетдан бирини танлаш бўлганини қайд этди. Бироқ 
Баҳодирнинг айтишича, бунинг фойдали тарафи ҳам бор: 
“Бу ҳол менга турли дастурлар ҳақида кўпроқ тадқиқот 
ўтказишимда ва мақсадни аниқ қўя билишимда ёрдам бер-

ди”.  Учта университетни танлаш мажбурий эмас ва улар-
дан бирига киришга кафолат ҳам бермайди. Бироқ бу ҳол 
ариза берувчиларга дастурда иштирок этиш нияти қатъий  
ҳамда фикру зикри таклиф этилган ўқув курси ҳақида эка-
нини англатади.

Иштирокчилар асосий эътиборни ўқув дастурларига 
қаратган ҳолда бошқа кўплаб фаолият турлари билан ҳам 
шуғулланиши мумкин. Масалан, Мария халқаро клубнинг 
кўплаб байрам тантаналарида иштирок этиш билан бирга 
баъзи америкалик дўстлари билан АҚШ бўйлаб икки ҳафта 
саёҳат қилди. Саёҳат, дейди у, “энг ажойиб ишлардан бири 
бўлди ва то шу кунгача энг яхши хотираларимдан бири 
бўлиб қолмоқда”.

Нодиржон аъзо бўлган авиация клубида унинг аъзолари 
парвоз симуляторини нолдан бошлаб ясашди. У Чет эллик 
талабалар бошқармаси ёрдамида топган мезбон оила аъзо-
лари билан бирга  от миниш, дорда юриш курсида ўқиш 
ва шаробларни татиб кўриш каби ишлар билан машғул 
бўлди. У Ўзбекистон ҳақида янги дўстларига ҳикоя қилиб 
бериш учун ҳам вақт ажратди: “Масалан, маҳаллий жамоат 
ҳаётига қўшилишим баъзи миллий таомларни пишириш ва 
дўстларимни тушликка таклиф этиш орқали жонажон ма-
даниятимни бошқаларга намойиш этиш имконини берди”.

Баҳодир дастур давомида орттирган тажриба ва билим 
унинг ўзига ҳам, профессионал жиҳатдан ҳам бебаҳодир. 
“Дастур дунёнинг турли мамлакатларидаги истеъдодли 
ёшлар билан дўстлик алоқаларини боғлаш ва билимлар-
ни баҳам кўриш учун бир жойга йиғади ва бу талабаларни 
озиқ-овқат хавфсизлиги бўйича муаммо пайдо бўладиган 
бўлса, чоралар кўришга тайёрлайди. Бу иштирокчиларнинг 
ижтимоий капиталини оширади ва менга талабгорликка 
асосланган янги раҳбарлик услубини шакллантиришимга 
ёрдам берди. Ушбу дастурда иштирок этиш АҚШ илмий 
ҳамжамиятининг глобал муаммоларни ҳал этишда қандай 
йўл тутаётганини тушуниб етиш, мустақил бўлиш, нима-
ларни кўпроқ ёқтиришимни билиб олишим ва давомли 
алоқаларни йўлга қўйишимга ёрдам берди”, деди у.

Нодиржон 2009 йил сентябрь ойида Рочестер Технология институтининг 
Хорижий талабалар бўлими ташкил этган Ниагара шаршарасига сафар 
чоғида суратга тушган. (Нодиржон Сиддиқов фототуҳфаси)

Фулбрайтнинг “Хорижий талаба” дастури ўзбекистонлик 
талабалар учун ноёб имкониятлар яратмоқда

Мария Йеллоустоун миллий боғида, 2011 йилнинг май ойи. (Мария 
Корнакова фототуҳфаси)

16-17 февраль кунлари АҚШ Давлат котибининг Таълим 
ва маданият масалалари бўйича ёрдамчисининг биринчи 
ўринбосари, элчи Адам Эрели ўзбек ва Америка халқлари 
ўртасидаги алоқаларни ривожлантириш масалаларини бу 
ердаги ҳукумат вакиллари ва таълим соҳаси мутасаддилари 
билан муҳокама қилиш учун Ўзбекистонга ташриф буюр-
ди. Элчи А.Эрели сафари давомида зудлик билан олға сил-
жиш аҳамияти хусусида фикр юритди: “Нафақат одамлар, 
қолаверса, муассасалар ўртасида муносабатлар ўрнатиш... 
узоқ вақт оладиган жараёндир. Дарров кўп ишларни қилишга 
киришишимиз мумкин, бироқ ушбу лойиҳалар самара бе-
ришини кўриш учун анча йиллар талаб этилади... шунинг 
учун, келинглар, ҳозироқ ишга киришайлик. Кутиб туриш-
га вақтимиз йўқ; дунёнинг қолган қисми жуда тез илдамлаб 
бормоқда, пойгада фақат чаққонлар ютиб чиқади”.

Элчи А.Эрели ва элчи Ж.Крол 17 февраль куни Ўзбекистон 
ҳукумати ташкил этган “Юксак билимли ва интеллектуал 
ривожланган авлодни тарбиялаш – мамлакатни барқарор 
тараққий эттириш ва модернизация қилишнинг энг муҳим 

шарти”  деб номланган таълим конференцияси очилиши ма-
росимида иштирок этди. Президент И.Каримов унда қилган 
маърузасида Ўзбекистон таълим соҳасида эришган улкан 
муваффақиятлар хусусида гапирди. Ундан олдин элчи А.Эрели 
Ўзбекистон ташқи ишлар вазири Абдулазиз Комилов ва олий 
таълим вазири Баҳодир Ҳодиев билан учрашди. Учрашувлар 
чоғида томонлар маданият ва таълим соҳасидаги ҳамкорлик ва 
алмашувларни кучайтириш масалаларини муҳокама қилди.

Элчи А.Эрели, шунингдек, АҚШ элчихонасида бўлиб ўтган 
матбуот конференциясида Ўзбекистон оммавий ахборот во-
ситалари вакиллари билан учрашиб,  “Биз ҳар йили 50 минг 
кишини бир мақсадда АҚШга олиб келамиз ёки чет элларга 
жўнатамиз ва бу мақсад Қўшма Штатлар билан дунё мамла-
катлари ўртасида ўзаро тушунишни қарор топтиришдир”, дея 
таъкидлади у.

“Бугун мени Ўзбекистонга олиб келган нарса, - дея гапини 
давом эттирди у, - биринчидан, таълимга бағишланган конфе-
ренцияда иштирок этиш ва таълим соҳасидаги ҳамкорликни 
кенгайтириш; иккинчидан, Ўзбекистон ҳукумати вакиллари 
билан Ўзбекистон билан Қўшма Штатлар таълим ва мада-
ният соҳасида алоқаларни ривожлантириш учун яқиндан 
ҳамкорлик қилиш масалаларини муҳоқама этишдир”.

Элчи А.Эрели матбуот конференциясидан сўнг элчи Жорж 
Крол мезбонлик қилган қабул маросимида иштирок этди. Ма-
росим меҳмонлари рўйхатидан Америка таълим соҳаси арбоб-
лари ва АҚШ ҳукумати ҳомийлик қилган таълим соҳасидаги 
алмашув дастурларида иштирок этган ўзбекистонлик би-
тирувчилар жой олди. А.Эрели жаноблари битирувчиларни 
АҚШда ўқиган пайтида орттирган билим ва тажрибаларини 
ўз мамлакатига ёрдам бериш йўлида сарфлашга даъват этди. 
У Ўзбекистонда хайрия билан шуғулланган битирувчиларга 
сертификатлар топширди.

АҚШ Давлат котиби Таълим ва маданият масалалари бўйича 
ёрдамчисининг биринчи ўринбосари Ўзбекистонга сафар қилди

Элчилар А.Эрели ва Ж.Крол битирувчиларга сертификатлар 
топширмоқда. (АҚШ элчихонаси сурати)

Адам Эрелининг Халқаро таълим конференциясидаги нутқи
Муҳтарам таълим конференцияси ташкилотчилари, мени 
ушбу мўътабар иштирокчилар олдида нутқ сўзлашга так-
лиф этганингиз учун ташаккур. Бу ерга келиб барчангиз 
билан таълим тараққиёти ва халқаро алмашув ҳақида 
сўзлашишдан бениҳоя мамнунман. Бу – Ўзбекистонга илк 
сафарим, мен Ўзбекистон ривожлантирган таълим тизи-
мини ва у ушбу мамлакат фуқароларига қандай хизмат 
қилаётганини ўрганиш истагидаман. Бу ерда иштирок эта-
ётган америкалик олимлар ўзбек ҳамкасбларининг тажри-
басидан қимматли сабоқлар олишига ишончим комил.

Мен АҚШ Давлат департаментида Таълим ва маданият бю-
росига масъул бўлган Давлат котиби ёрдамчисининг бирин-
чи ўринбосари сифатида Давлат департаменти ҳомийлик 
қилаётган турли алмашув дастурларини назорат қилиш 
билан шуғулланаман, уларнинг мақсади Қўшма Штатлар 
билан дунё мамлакатлари халқлари ўртасида ҳамкорликни 
ривожлантиришдан иборатдир.  Бизнинг алмашув да-
стурларимиз глобал муаммоларга ечим топиш учун зарур 
бўлган глобал билим ва тушунишни кучайтиришга ёрдам 

бермоқда. 19 февраль, якшанба куни  Қўшма Штатлар 
билан Ўзбекистон ўртасида дипломатик муносабатлар 
ўрнатилганининг 20 йиллиги нишонланди. Бундан йигир-
ма йил муқаддам  Қўшма Штатлар мустақил Ўзбекистон 
пайдо бўлганини, қолаверса, унинг Марказий Осиёдаги 
қўшнилари мустақиллигини олқишлади. Ўзбекистон ора-
дан ўтган йигирма йил мобайнида улкан иқтисодий, сиёсий 
ва хавфсизлик муаммоларига дуч келди. Қўшма Штатлар  
ўша муаммоларни ҳал этишда ўзаро ҳурмат ва ўзаро масъу-
лият принципларига асосланган маслаҳатлашув, моддий ёр-
дам ва тренинг орқали ишончли ҳамкор бўлишга интилди.

АҚШнинг Марказий Осиёдаги устувор вазифалари

Қўшма Штатлар Марказий Осиё билан  узоқ муддатли 
ҳамкорлик ишига содиқдир. Манфаатларимиз доирасига 
қуйидагилар киради: Марказий Осиёнинг Афғонистонни 
барқарорлаштиришдаги ёрдамини рағбатлантириш; демо-
кратияни қўллаб-қувватлаш ва инсон ҳуқуқларини ҳурмат 
қилиш; наркотиклар ва одам савдосига қарши кураш; бар-

ча тарафлар манфаатини ҳисобга олувчи энергетика сиё-
сатини қўллаб-қувватлаш ва энергетика ресурсларини ри-
вожлантириш; иқтисодий ўсиш ва савдо-сотиқ учун қулай 
имкониятлар яратишга кўмаклашиш ва ниҳоят, қурол-яроғ 
тарқалмаслиги. Биз минтақа  бўйлаб АҚШ манфаатла-
рини олға силжитишнинг энг яхши йўли барча даражада 
ҳукуматлар, фуқаролик жамияти ва аҳолининг ўзи би-
лан ҳамкорликни мустаҳқамлаш эканини яхши англай-
миз. Шунинг учун мен сизлар билан ушбу конференцияда 
фикр алмашиш, ишонч ва ўзаро ҳурматни қарор топтириш 
ниятида бирга эканимдан мамнунман. Интеллектуал, ти-
жорат соҳасида ва оддий одамлар ўртасидаги алоқаларни 
қайта тиклаш, кучайтириш ва кенгайтириш барчамизнинг 
манфаатимизга бирдай мос келади. Олий таълим қалин 
ҳамкорлик муносабатлари ўрнатиш учун табиий форумдир. 
Ҳамкасбларимиз ва университетлар, ижтимоий коллежлар-
дан йирик тадқиқот марказларигача бўлган муассасалар то-
бора бир-бирига боғланиб қолаётган дунёдаги муаммолар-
ни ҳал этиш ва имкониятларни ишга солиш учун чегаралар 
оша ҳамкорлик қилиши керак бўлади. Бугунги кунда жа-
моат соғлигини сақлаш, иқтисодий тараққиёт, энергетика, 
озиқ-овқат хавфсизлиги ва фалокатларга тайёр туриш син-
гари соҳалар муаммолари миллий чегаралардан ҳам, илм-
фан соҳалари чегараларидан ҳам ошиб ўтмоқда.

АҚШ билан Ўзбекистоннинг таълим соҳасидаги 
ҳамкорлиги

Такрор айтишимга ижозат бергайсизлар, ўтган йигирма йил 
давомида Қўшма Штатлар Ўзбекистон билан унинг муам-
моларини ҳал этишда ва ҳамкорлик қилишда ўзаро ҳурмат 
ва ўзаро масъулиятга асосланиб, ишончли ҳамкор бўлишга 
интилиб келди. Ўтган 20 йил мобайнида, тахминан,  4600  
нафар ўзбек фуқароси АҚШ ҳукумати ҳомийлик қилган 
Фулбрайт ва Маски сингари турли алмашув дастурлари 
бўйича Қўшма Штатларга сафар қилди ва ўқиди. Биз дун-
ёнинг 150 дан ошиқ мамлакати билан амалга ошираётган 
бундай таълим алмашувлари ҳар битта мамлакатда бир-
бирининг жамияти ва маданиятини тушунадиган кучли кад-
рларни яратди.  Американинг Фулбрайт, Эдмунд С.Маски 
стипендияси сингари турли-туман алмашув дастурлари 
АҚШ ва чет эллик талабаларга ранг-баранг, жумладан, дав-
лат бошқаруви, жамоат соғлигини муҳофаза қилиш ва ин-
глиз тилини ўқитиш сингари соҳаларда имкониятлар яратиб 
бермоқда.

Икки мамлакат ўртасидаги ҳар бир ўқув алмашуви ўзаро 
тушунишнинг қалин ва кучли муносабатларини ўрнатади. 
Қўшма Штатларга сафар қилаётган ҳар бир ўзбек тала-
баси мамлакатингизнинг норасмий элчисидир, у сон-
саноқсиз америкаликларга Ўзбекистон ҳақидаги билим 
ва тушунчаларни етказади, худди шунингдек, америка-
лик тадқиқотчилар Ўзбекистонга таклиф этилганида улар 
қалбида ушбу мамлакатнинг бой тарихи ва маданияти-
га нисбатан ҳурмат уйғониб ортига қайтади. Таассуфки, 
2005 йилдан сўнг Ўзбекистондан Қўшма Штатларга бо-
риб ўқиётган талабалар сони анча камайди. Бу ерга келиб 
ўқиётган америкаликлар сони ҳали ҳам жуда кам. Биз тала-
ба ва тадқиқотчиларимиз ёнма-ён ўқиши ва тадқиқот олиб 
боришини таъминлаб бериш: Қўшма Штатларда ўқимоқчи 
бўлган ўзбекларни қўллаб-қувватлаш, худди шунингдек, 
кўпроқ америкаликларни Ўзбекистонга олиб келиш  учун 

бирга ишлашимиз керак бўлади. Қўшма Штатлар би-
лан Ўзбекистон ўртасида таълим алмашуви борасидаги 
муваффақиятли ҳамкорликдан мисоллар келтириб ўтсам. 

Айни пайтда Жаҳон иқтисодиёти ва дипломатияси универ-
ситети  профессори дипломатия соҳасида Фулбрайт дасту-
рида иштирок этмоқда. У Қўшма Штатларнинг кўпгина 
жойларида истиқомат қилувчи кишиларга ўзбек тарихини 
яхшироқ тушуниб олишда ёрдам берди ва маданиятингизни 
яхши билишини намойиш қилди. У орттирган тажрибасини 
Жаҳон иқтисодиёти ва дипломатияси университетида баҳам 
кўриш, шунингдек, АҚШ университетлари ва коллежлари-
даги тенгдошлари билан давомли алоқаларни йўлга қўйиш 
учун қайтиб келади. Худди шунингдек, ўтган йили бир 
америкалик ўқитувчи Жаҳон тиллари университетида дарс 
берди. У ўша ердалик пайтида Ёзув маркази ташкил қилди 
ҳамда Ўзбекистоннинг бошқа жойларидаги ўқитувчилар 
учун инглиз тили ўқитиш дастурини кучайтиришга ёрдам 
берди. Урганч университетида дарс берган яна бир амери-
калик ўқитувчи вилоятнинг  турли жойларидан келган про-
фессор ва ўқитувчилар билан ҳамкорлик қилиб, талабалар-
нинг инглиз тилида гаплашиш малакасини ошириш билан 
уларнинг глобал бозордаги рақобатбардошлигини ошириш-
га кўмаклашди.

Қўшма Штатлар ва Ўзбекистон илм-фан ва технология 
соҳасида ҳам ҳамкорлик қилмоқда. 2010 йилнинг декабрь 
ойида Давлат котиби Ҳиллари Клинтон бир битимни имзо-
лади, унга кўра, Ўзбекистон билан Қўшма Штатлар мута-
хассислар алмашуви, қўшма конференциялар, семинарлар 
ва ҳамкорликдаги тадқиқотлар орқали илмий ва техник би-
лимларни ошириш бўйича шерик ҳисобланади. Конферен-
ция мавзусидан келиб шуни айтиш мумкинки, талабаларга 
интеллектуал жиҳатдан ривожланиши учун яхши таълим ва 
зарур воситаларни бериш пировардида жамиятнинг турли 
соҳаларида ўсиш ва инновацияларни қўллашга олиб келади 
– бу дунёнинг барча мамлакатларида кузатилаётган ҳолдир. 
Таълим мамлакат фаровон ва бахтиёр келажакни яратиш 
учун қўллаши зарур бўлган энг кучли воситадир. Ушбу 
алоқаларни  қисқартирадиган, чеклайдиган ва ёки турли 
халқаро таълим имкониятларидан тўлиқ фойдалана олмай-
диган мамлакат ўзини тараққиёт учун зарур бўлган инсон 
капитали етишмовчилигига маҳкум этади.

Ўзаро тушунишни қўллаб-қувватлаш афзалликлари

Менинг фикримча,  ҳеч бир тажриба жамият учун олий 
маълумот олиш имкониятичалик ўзгартирувчан, тақдирни 
ҳал этувчи, таъсирчан ва фойдали бўла олмайди. Олий таъ-
лим имконият ва тушуниш паспортидир.

Шунинг учун ҳам АҚШ ҳукумати чет мамлакатлар, Марка-
зий Осиё, бутун дунёдаги дўстларимизга таълим соҳасидаги 
шериклик ва ҳамкорликни қўллаб-қувватлаш орқали ёрдам 
бериш учун ресурс ва одамлар ажратмоқда.

Нутқимни, АҚШ Ўзбекистон ва минтақанинг бошқа мам-
лакатлари билан таълим соҳасида кучли ҳамкорликни йўлга 
қўйишни давом эттиришни истайди, деган сўзлар билан 
якунлашга ижозат бергайсизлар. Бу барчамизга фаровон ке-
лажакни таъминлашда кўмаклашади. Мулоқотимизни  да-
вом эттириш ниятидаман.

Ўзбекистон ҳукумати ва унинг таркибига кирувчи ташки-
лотлар, юксак мартабали АҚШлик меҳмонлар, элчихона 
ходимлари ва Америка савдо палатаси вакилларидан ибо-
рат 70 киши 20 февраль куни икки томонлама алоқалар 
ўрнатилганининг 20 йиллигига бағишлаб  АҚШнинг 
Ўзбекистондаги элчиси Жорж Крол уюштирган қабул ма-
росимига йиғилди. Давлат котибининг Жанубий ва Мар-
казий Осиё масалалари бўйича ёрдамчиси ўринбосари 
Сюзан Эллиот ва Мудофаа вазири ёрдамчиси ўринбосари  
Дэвид Сидней Вашингтон шаҳридан ташриф буюрган 
АҚШ ҳукуматининг бошқа вакиллари билан бирга тад-
бирда иштирок этди.

Қабул маросими икки мамлакат ўртасида АҚШ 
ва Ўзбекистон ҳукуматлари дипломатик алоқалар 
ўрнатилгани хусусида нота алмашган кун – 1992 йил 19 
февралдан бошланган расмий алоқаларнинг нишонлана-
жак бир йиллиги ибтидоси бўлди. Элчи Ж.Крол ушбу са-
нага бағишланган нутқида шундай деди: “Ушбу тарихий 
кунда... келинглар, яна бир марта икки буюк, мағрур, су-
верен ва мустақил республиканинг ўзаро ҳурматга асос-
ланадиган ҳамда халқларимиз ва ҳукуматларимизнинг 
чин маънодаги ҳамкорлиги билан тавсифланадиган му-
носабатларини ривожлантириш ниятида собит экани-
мизни билдирайлик. Келинглар, бундан 20 йил олдин 
ўзимиз ташаббус қилиб кўтариб чиққан ва  бугун ҳам кўз 
ўнгимизда тутиб турган дўстлик ва ҳамкорлик идеаллари 
ва мақсадларига ҳали ҳам содиқ бўлиб қолайлик”.

2003-2010-йилларда Қўшма Штатларда элчи бўлган 
ташқи ишлар вазири Абдулазиз Комилов, шунингдек, 
Қўшма Штатларда собиқ элчи (1996-2001) ва ташқи иш-

лар вазири бўлган Содиқ Сафоев Америка элчисининг 
қароргоҳида бўлиб ўтган тантаналарда иштирок этди. 
Ўзбекистоннинг Қўшма Штатлардаги собиқ элчиси (1994-
96)  марҳум Фотиҳ Тешабоевнинг  умр йўлдоши Мавлуда 
Тешабоева хоним ҳам тадбирда ҳозир бўлди. Мусиқа ан-
самбли ва Америка элчихонаси меҳмонларни ўзбек мум-
тоз мусиқаси ва ашулаларидан ижро этиб, хушнуд қилди.

* * *

АҚШ Элчиси Ж.Кролнинг дипломатик муносабатла-
рининг 20 йиллиги бўйича баёноти

Америка Қўшма Штатлари халқи ва ҳукумати номидан 
мамлакатларимиз ўртасидаги дипломатик муносабат-
ларнинг 20 йиллигини эътироф этиш менга мамнуният 
бахш этади. 1992 йил 19 февралда мамлакатларимиз ди-
пломатик алоқалар ўрнатиб, ўша пайтдан буён Қўшма 
Штатлар кучли, равнақ топаётган ва суверен дав-
лат бўлмиш Ўзбекистоннинг ривожланишини изчил 
қўллаб-қувватлаб келди. Ўтган бир неча йил давомида 
ҳукуматларимиз сиёсий, иқтисодий, хавфсизлик ва ижти-
моий каби кўплаб ўзаро манфаатли соҳалардаги икки то-
монлама ҳамкорликни кенгайтириш йўлида фаол иш олиб 
бормоқда. Биз мустаҳкам барқарорликка кўмаклашиш ва 
уни таъминлашдай умумий мақсадимизга нафақат ўзаро 
муносабатларимиз доирасида, балки бутун минтақада 
эришиш йўлида биргаликда меҳнат қилмоқдамиз. Шун-
дай бир паллада Американинг Ўзбекистондаги элчиси 
бўлиш мен учун катта шарафдир. Келгусида ҳам ўзаро 
ҳурмат ва масъулиятга асосланган давомий ютуқларни 
қўлга киритишимизга умид билдираман.

Элчи Крол дипломатик алоқалар ўрнатилганининг 20 йиллигига 
бағишланган қабул маросими уюштирди

15 март, жума куни АҚШ Ҳарбий-денгиз академияси-
нинг 16 нафар тингловчиси тахминан, 100 нафар “Чой-
чат клуби” иштирокчиси билан ушбу акаде-
миядаги ҳаёт ҳақида суҳбат қурди. “Чой” 
чатчилари уларнинг ўқиши ва ҳарбий хиз-
матга қандай тайёргарлик кўраётгани билан 
қизиқди. Тингловчилар тақдимотининг бир 
бўлаги сифатида ҳарбий академияларга тан-
лаш жараёни жуда оғир эканини, улардан 
кўп билим ва жисмоний тайёргарлик талаб 
этилиши хусусида ҳикоя қилиб берди ҳамда 
академиялар ўртасида футбол мусобақалари 
ўтказилиши ҳақида ҳам сўз юритди.

Уларга дастлаб Ўзбекистонда “Тинчлик кор-
пуси” таркибида хизмат қилган, эндиликда 
эса Марказий Осиё тадқиқотлари бўйича 
ўқитувчи Марк Рис ҳамроҳлик қилди. Элчи-
хонанинг Ахборот-ресурс марказида тала-
баларга Ҳарбий-денгиз академияси байроғи 
тақдим этилди, буни “Чой-чат клуби”нинг, 

тахминан, 20 нафар аъзоси тушган суратдан ҳам кўрса 
бўлади.

АҚШ Ҳарбий-денгиз академияси тингловчилари “Чой” 
чатчилари билан учрашди

АҚШ Ҳарбий-денгиз академияси тингловчилари “Чой” чатчилар билан учрашмоқда. 
(АҚШ элчихонаси сурати)

АҚШ элчихонаси 23-29 январь кунлари “АҚШ воиз-
лари” дастури  доирасида Таҳлил маркази ва шаҳарлар 
ривожланиши бўйича эксперт, доктор Рэй Стрюкка 
мезбонлик қилди. Доктор Р.Стрюк Тошкентда бўлган 
вақтини яқинда Осиёдаги энг яхши 30 та таҳлил 
марказидан бири деб эътироф этилган Иқтисодий 
тадқиқотлар марказида ўтказди.

Доктор Р.Стрюк, шунингдек, Ўзбекистондаги таҳлил 
марказлари ҳамжамияти, жумладан, Прогнозлаш ва 
макроиқтисодий тадқиқотлар институти, Ижтимоий 
тадқиқотлар институти, 
Сиёсий тадқиқотлар мар-
кази ҳамда Стратегик ва 
минтақавий тадқиқотлар 
институтида ҳам бўлди. У 
ҳар бир ташкилот вакил-
лари билан тадқиқотлар 
сифатини яхшилаш 
ҳақида суҳбатлашар 
экан, Германия ва Жа-
нубий Корея ҳаётидан 
кўплаб қимматли мисол-
лар келтирди.

Доктор Р.Стрюк Тошкент 
шаҳридаги институтлар-
га боришдан ташқари 
АҚШ элчихонасида лек-
ция ҳам ўқиди. Унинг 
“Жамият, иқтисодиёт ва 
давлатнинг ўтиш даври-
да таҳлил марказлари-
нинг роли” деб номлан-
ган суҳбатида таҳлил 
марказлари роли ва улар 

муваффақиятга эришиши учун зарур бўлган сифат 
кўрсаткичлари ҳақида фикр юритилди.

Доктор Р.Стрюкнинг фикрига кўра, таҳлил марказла-
ри бугунги кун муаммоларини ҳал этиш учун муқобил 
ёндашувларни таклиф этиш билан “мунозарани 
чуқурлаштириши зарур. Улар муайян вазият ёки маса-
лалар хусусида “мустақил таҳлил ўтказиш” учун ҳам 
керак.

У қатъий сифат назорати дастури зарурлиги масала-
сини муҳокама қила туриб, “таҳлил маркази учун ўз 
обрўсини сақлаш ҳар нарсадан муҳим”, деб айтди. 
Юксак сифат меъёрларини сақлаш улкан аҳамиятга 
эга. Бошқа муҳим сифатлар қаторига самара беради-
ган мулоқот, ходимларни рағбатлантириш, топқирлик, 
молия менежментига эга бўлиш ва бошқарув аъзола-
рининг хулосаларидан фойдаланиш киради.

Доктор Р.Стрюк Тошкентда бўлган пайтида бошқа 
ташкилотлар вакилларига бугунги кунда бутун дунёда 
тамойилга айланиб қолган шаҳарлар ривожланиши ва 
улар дуч келиши мумкин бўлган муаммолар хусусида 
сўзлаб берди.

Доктор Р.Стрюк таҳлил маркази, шаҳарлар ривожла-
ниши ва сиёсати таҳлили бўйича мутахассисдир. Айни 
пайтда у Москва шаҳридаги Шаҳарлар иқтисодиёти 
институти васийлар кенгаши ва Олма-ота шаҳридаги 
Ҳуқуқ сиёсати тадқиқотлар маркази маслаҳат кенгаши 
аъзосидир. У 2007 йилдан бери Чикаго университети-
нинг Миллий фикрни ўрганиш марказида катта илмий 
ходим бўлиб хизмат қилади.

Таҳлил маркази ва шаҳарлар ривожланиши бўйича эксперт, 
доктор Рэй Стрюкнинг Ўзбекистонга ташрифи

Доктор Р.Стрюк таҳлил марказлари роли ҳақида лекция ўқияпти. 
(АҚШ элчихонаси сурати)

Таҳлил маркази ва шаҳарлар ривожланиши бўйича эксперт, доктор Рэй Стрюк. (АҚШ элчихонаси сурати)

Ўзимиз интилаётган иқтисодий ўсишга эришиш учун 
унинг кейинги ўнйилликларда иқтисодиётимизга куч бе-
радиган муҳим манбасини кашф этишимиз керак бўлади. 
Ўсишнинг бу муҳим манбаси аёллардир.

- Давлат котиби Ҳиллари Клинтон

Давлат котиби Ҳиллари Клинтон аёллар масалаларига, 
АҚШ ташқи сиёсатини ишлаб чиқиш ва юритишга тўлиқ 
эшдир, деган ишонч билан муҳим аҳамият бермоқда. 
Давлат департаменти ва АҚШнинг дунё мамлакатлари-
даги элчихоналари унинг раҳбарлигида аёлларга сиё-
сий, ижтимоий ва иқтисодий ваколатлар бериш орқали 
барқарорлик, тинчлик ва тараққиётни қўллаб-қувватлаш 
йўлида иш олиб бормоқда.

Сиёсат ва йўриқномаларни ҳаётга татбиқ қилиш 
мақсадида АҚШ Давлат департаменти ва “Голдман Сакс” 
тижорат банки “Аёллар тадбиркорли-
ги бўйича ҳамкорлик ташаббуси”ни 
ишга туширди. Ушбу дастур ри-
вожланаётган мамлакатлардан кел-
ган аёлларга Аризона штатининг 
Глендейл шаҳридаги  Сандербёрд 
глобал менежмент мактабида биз-
нес кўникмаларини ўргатади. 2012 
йилги “10 000 аёл дастури” ишти-
рокчилари сафида нукуслик Елена 
Галимова ва фарғоналик Гулноза 
Кенжаева ҳам бор. Иккала аёл ҳам 
ўз маҳаллаларида фаол тадбиркор 
бўлиб, яқин келажакда бизнесини 
давом эттириш ва кенгайтириш ис-
таги қатъий эканини намойиш этди.
Дастур давомида дунёнинг 10 та мам-
лакатидан келган 30 нафар иштирок-
чи Сандербёрддаги дунёга таниқли 
профессорлар ва дунё миқёсидаги 
тажрибага эга таклиф этилган лек-
торларнинг бизнес сабоқларини 

олди. Маркетинг, стратегия, молия, музокара ўтказиш, 
мулоқот ва бизнесни режалаштириш сингари мавзулар, 
сабоқлари учун иштирокчилар бизнес кўникмаларини 
шакллантиришда ёрдам берди. Дастур ўзига хос  тарз-
да ишлаб чиқилган бўлиб, иштирокчиларга бизнес ме-
нежментини ушбу соҳада муваффақиятларга эришган 
тадбиркор аёллар билан учрашиш орқали ўргатишни на-
зарда тутади. “Мен университетда ўқиб юрган кезларим 
Шарон Лехтернинг машҳур китобларини ўқиган  бўлсам 
ҳам ҳеч қачон, Сандербёрдда ундан сабоқ оламан, у би-
лан қўл бериб кўришаман, уйида тушлик қиламан, деб 
ўйламаган эдим; бу мен бир умр эсимдан чиқармайдиган 
воқеа бўлди деб бемалол айтишим мумкин”, деди Гул-
ноза.

Иштирокчилар сабоқларга қўшимча равишда Сандер-
бёрдда менежерлар учун бизнес бошқаруви дастури 
(EMBA) битирувчилари ва талабалари билан учрашди. 
“Бундай учрашувлар бизга бизнесни ривожлантириш 
учун  норасмий алоқаларни йўлга қўйиш, ғоя ва энг 
яхши амалиётлар алмашуви имконини берди, мен ушбу 
учрашувлардан бизнесимни ривожлантириш учун бир 
қанча янги ғоялар олдим”, деди Елена.

Аёллар дастур сўнггида янги орттирилган кўникмаларни 
ўз бизнес моделига татбиқ қилиш имконига эга бўлди. 
Иштирокчилар бизнес режа намуналаридан фойдала-
ниб, асосий мақсадларига эришиш усуллари хусусида 
қисқа тақдимотлар ўтказди.

Гулноза ҳам, Елена ҳам ушбу қимматли тажриба кучли 
тадбиркор бўлишига ёрдам беришига ишонади, улар-
нинг янги иш жойлари яратиш ва келгусида бизнес би-
лан шуғулланаётган аёлларни қўллаб-қувватлаш орқали 
бизнесини кенгайтириш иштиёқи баланд.

Икки ўзбек тадбиркор аёли Аризона штатининг Глендейл шаҳрида 
“10 000 нафар аёл” дастурини муваффақиятли тамомлади

Сандербёрд менежмент мактабининг менежмент бўйича профессори, 
доктор Кристина Пирсон дарс ўтмоқда. (Сандербёрд менежмент 
мактабининг фототуҳфаси)

“10 000 аёл” дастури иштирокчилари танаффус вақтида суратга тушмоқда. (Сандербёрд менежмент 
мактабининг фототуҳфаси)

18 апрель куни Миссиссипи Миллий гвардияси (ММГ) Тош-
кент шаҳрида бўлиб ўтган муҳандислик бригадасининг ом-
мавий фалокатлар вақтида ёрдам кўрсатишга бағишланган 
ахборот алмашувида иштирок этиб, Ўзбекистон  билан 
штатнинг илк ҳамкорлигини бошлаб берди. Миссиссипи 
Миллий гвардиясининг олти нафар аъзоси ушбу тадбирда 
иштирок этиш учун мамлакатнинг турли вилоятларидан 
келган Ўзбекистон Фавқулодда вазиятлар вазирлигининг  
(ФВВ) 20 нафар вакили билан учрашди.

Ушбу танишув сафаридан мақсад икки томон ўртасида ре-
жалаштириш, тайёргарлик кўриш, тренинг ва оммавий фа-
локатлар вақтида ёрдам кўрсатиш операцияларини ўтказиш 
бўйича суҳбат бошлаш ва ахборот алмашишдан иборат 
эди. ММГ яқин йиллар ичида бўлиб ўтган ва бир-биридан 
кескин фарқ қилувчи 2010 йилги Ҳаити зилзиласи,  2010 
йилги Миссисипи дарёси тошқини ва 2011 йилги Мексика 
кўрфазидаги Дипуотер Ҳорайзн нефт платформасида рўй 
берган фалокат оқибатида сувга нефть оқиб кетиши син-
гари учта воқеадан орттирилган сабоқлар билан 
ўртоқлашди.

Конференцияда асосий эътибор фало-
катлар оқибатини тугатишнинг инжини-
ринг билан боғлиқ жиҳатларига қаратилди. 
“Муҳандисларнинг фалокатлар оқибатларини 
тугатиш борасидаги фаолияти олдиндан режа-
лаштириш, кучларимиздан қандай фойдаланиш 
усулларига тайёргарлик кўриш, айтиш мум-
кин бўлса, турли идоралар фаолиятини қандай 
мувофиқлаштиришимизга боғлиқ. Ишга кириш-
ганимиздан сўнгги устувор вазифамиз ҳақиқий 
ёрдам бериш бўлади; махсус муҳандислик ишла-
ри ва мувофиқлаштириш муҳим аҳамиятга эга”, 
деди тадбирда иштирок этган етакчи муҳандис, 
подполковник Гэри Ладд.

Давлат ҳамкорлиги дастури директори, подпол-
ковник Уолтер Бланкеншип  ФВВ билан ММГ 

ўртасидаги тадбирларни ташкил этди. У конференция бош-
ланишидан олдин ФВВ билан ҳамкорлик қилишни режа-
лаштирган эди: “Биз ҳали  ФВВ билан амалий ҳамкорлик 
қилганимиз йўқ, лекин унинг ходимлари билан ҳамкорлик 
қилишни, фалокатларга қандай тайёргарлик кўришаётгани 
ва улар қандай фалокатлар экани, дуч келинаётган асосий 
муаммолар нимадан иборат эканини билиб олмоқчимиз”.

“Биз келгуси тадбирларни белгилаб олиш ва улар ўрганишни 
истаган нарсалар хусусида гаплашиш учун айнан нималар 
билан шуғулланаётганини билиш ва тушунишни истай-
миз, - дея гапида давом этди у. -  Зилзила хусусида улардан 
кўп нарсани ўрганмоқчимиз... Ўзбекистон ушбу фалокат 
оқибатларини тугатиш борасида анча-мунча тажрибага 
эга”.

Миссиссипи штатининг бир қисми Нью-Мадрид сейсмик зо-
насида жойлашган,  ўтмишда у ерда кўплаб зилзилалар рўй 
берган. “Биз ҳамиша бундай фалокатга тахмин қилинаётган 
кучли зилзилага тайёр турмоғимиз... Зилзилага тайёр туриш 
борасида кўп нарсани ўрганишимиз керак”, деди подпол-
ковник. У Миссиссипига хос бўлган фавқулодда вазиятлар-
нинг аксарияти Ўзбекистонда учрамайди, лекин “фалокат 
тури  қандай бўлишидан қатъи назар, унинг оқибатларини 
тугатиш ишлари одатда бир хил бўлади”, дея таъкидлади у.

Бошқа ўзига хос мавзулар оператив гуруҳлар тузиш, 
аҳолини фалокат ҳудудидан бошқа жойга кўчириш, тиббий 
ёрдам беришга тайёргарлик кўриш, азият чеккан аҳолига 
гуманитар ёрдам кўрсатиш, зарарни баҳолаш, қўшимча таъ-
минот маршрутини тузишдан иборат бўлди.

ФВВ ҳамкорлик қилиш иштиёқида, Миссиссипи миллий 
гвардияси эса келгуси алмашув конференциялари, хусу-
сан, ФВВ вакилларини маърузалар қилиш ва билимини 
кенгроқ аудиторияда ўртоқлашиш чоралари хусусида бош 
қотирмоқда.

Миссиссипи Миллий гвардияси Тошкентдаги биринчи давлат 
ҳамкорлиги дастури тадбирида иштироки

Миссиссипи миллий гвардияси вакили Фавқулодда вазиятлар вазирлиги 
вакили бераётган саволни тингламоқда. (АҚШ элчихонаси сурати)

Подполковник У.Бланкеншип Миссиссипи штати ҳақида сўзлаб бермоқда. (АҚШ 
элчихонаси сурати)

Ёзувчи ва Айова университетидаги Халқаро ёзувчилар да-
стури директори Кристофер Меррилл 21-28 март кунлари 
Ўзбекистонда бўлиб, мамлакатнинг турли жойларида талаба-
лар ва ёзувчилар билан учрашувлар ўтказди. “Санъат  элчили-
ги” дастури Ўзбекистоннинг турли вилоятларида яшаб ижод 
қилаётган шоир ва ёзувчиларига  Американинг асарлари 25 
та тилга таржима қилинган таниқли ёзувчиси билан мулоқот 
қилиш имконини берди. К.Меррил Наманган шаҳрига сафар 
қилиб, у ерда инглиз тилини ўрганаётган талабалар билан 
учрашди. АҚШ элчихонаси ва Сергей Есенин уй-музейидаги 
шеърхонликларидан ташқари, у Наманган, Самарқанд ва Бу-
хоро шаҳарларида учрашувлар ва шеърхонликлар ўтказди, 
учта шаҳарда ҳам журналистлар билан учрашди.

“Менга ўзим учрашган ўзбек ва рус ёзувчиларининг ижод 
қилишга бўлган чин маънодаги иштиёқи қаттиқ таъсир 
қилди... Ушбу мамлакатнинг узоқ тарихга эгалиги ва бой 
адабиёти  борлигини биламан. Вақти келиб, инглиз тилида 
сўзлашувчи дунё бу ерда адабиёт соҳасида қилинаётган иш-
лар тўғрисида тушунчага эга бўлиши учун ёзувчилар асарла-
рининг ажойиб таржималари пайдо бўлишига умид қиламан”, 
деди у. Сафарининг охирги кунларида у Америка адабиёти  
хусусида “Чой-чат” ўтказди ва 40 нафар журналист ишти-
рок этган матбуот конференциясида қатнашди. У матбуот 
конференциясида журналистларга Ўзбекистондаги вақтини 
мароқ билан ўтказганини билдирди: “Мен сўнгги ҳафтадаги 
саёҳатларим вақтида танишган янги дўстларим  билан бир 
хонада ўтиргандайман... Сафаримга мазмун бағишлаган 
нарса фақат Бухоро, Самарқанд ва Тошкент сингари гўзал 
шаҳарларни кўриш эмас, балки бу ерлик шоир ва ёзувчилар 
билан суҳбатларим ҳам бўлди”.

Гарчи бу жаноб Мерриллнинг Ўзбекистонга илк сафари бўлса-
да,  у асарлари билан дунё кезган. “Асарларим рўйхатидан ҳам 
улар чет элларга қилган сафарларим натижаси эканини билиб 
олса бўлади. Аэропортлардан ташқарига чиқишни билганим 
учун  ҳам менга Айова университетидаги халқаро ёзувчилар 
дастуридан иш таклиф қилинган бўлса керак”, деб ҳазиллашди 
у. Жаноб Меррилл шеърий таржималари ва бир қанча таҳрир 
қилинган китоблар баробарида 4 та шеърий тўплам ва 5 та 
ҳужжатли асарлар китобини нашр этди. Айни пайтда у Айо-
ва университетидаги  Халқаро ёзувчилар дастури директори  
ва АҚШнинг ЮНЕСКО ишлари бўйича миллий комиссия-
сида хизмат қилади. 2012 йилнинг апрель ойида  президент 
Б.Обама уни Гуманитар фанлар бўйича Миллий кенгашга 
аъзо этиб тайинлади.

Ёзувчи ва шоир Кристофер Мерриллнинг Ўзбекистонга сафари 
муваффақиятли ўтди

Жаноб Меррилл Бухоро шаҳрининг Буюк Ипак Йўли ўтган ерларини 
томоша қилмоқда. (АҚШ элчихонаси сурати)

  Америка Қўшма Штатлари Элчихонаси

  Ўзбекистон Республикаси
  Тошкент шаҳар, 100093

  Мойқўрғон кўчаси, 3

  Телефон: (+99871) 120-5450

  Факс: (+99871) 120-6302
   Интернет саҳифаси: http://uzbekistan.usembassy.gov
  Электрон почта манзили: Tashkent-IRC@state.gov

AҚШ элчихонасининг “Фейсбук”ига аъзо бўлинг:
http://www.facebook.com/usdos.uzbekistan

АҚШ элчихонаси янгиликларини “Твиттер”да кузатиб боринг: 
http://twitter.com/usembtashkent


